
Injil 16-ⱪisim 

«Timotiyƣa «2»»
(Rosul Pawlusniǌ Timotiyƣa yazƣan ikkinqi mǝktupi)

Kirix sɵz
Pawlusniǌ keyinki yilliridiki muⱨim ixliriniǌ tǝrtipi, xundaⱪla ⱪerindixi Timotiyƣa 

«oƣlum» dǝp yazƣan ikki hǝtniǌ ⱨǝm Titusⱪa yazƣan hǝtniǌ yezilƣan waⱪti toƣruluⱪ 
tɵwǝndikidǝk ⱪiyasimiz bǝlkim oⱪurmǝnlǝrgǝ ⱪiziⱪ tuyular. Rosulniǌ ilgiriki «zindandiki 
hǝtliri» (yǝni «Əfǝsus, Filippi wǝ Kolossidiki jamaǝtlǝrgǝ wǝ Filemonƣa yazƣan tɵt heti) 
miladiyǝ 63-yillirida yezilƣan, dǝp ⱪaraymiz; bu hǝtlǝrdǝ ipadiligǝn ixǝnqtin ⱪariƣanda, u 
zindandin ⱪoyup berilgǝn, andin ⱪaytidin tutulup zindanƣa ⱪamalƣuqǝ yǝnǝ birnǝqqǝ ⱪetim 
uzun sǝpǝrgǝ qiⱪⱪan.

Uniǌ ⱪoyup berilgǝndin keyin ⱪilƣan bǝzi sǝpǝrlirini hǝtliridiki bǝzi sɵzlǝrdin eniⱪliƣili 
bolidu. Ular toƣrisidiki ⱪiyasimiz tɵwǝndikidǝk. Oⱪurmǝnlǝr ɵzi bǝlkim Pawlusniǌ keyinki 
yilliridiki wǝⱪǝlǝr toƣruluⱪ baxⱪa munasiwǝtlik mǝlumatlarni hǝtliridiki tǝpsilatlardin 
bayⱪixi mumkin.

(1) Zindandin ⱪoyup berilip mǝlum mǝzgildin keyin Kret ariliƣa berip, ⱪerindixi Titusni xu 
yǝrdǝ ⱪalduridu («Tit.» 1:5)

(2) Andin Əfǝsus xǝⱨirigǝ berip bir mǝzgil turup andin Timotiyni xu yǝrdǝ ⱪalduridu 
(«1Tim.» 3:4)

(3) Xu yǝrdin ⱪerindixi Filemonni yoⱪlax üqün Kolossi xǝⱨirigǝ barƣan boluxi mumkin 
(«File.» 1:22)

(4) U Makedoniyǝ ɵlkisigǝ baridu. Xu yǝrdǝ u qoⱪum Filippi xǝⱨiridiki jamaǝtni yoⱪliƣan 
bolsa kerǝk («Fil.» 2:24).

(5) Makedoniyǝ ɵlkisidǝ bolƣan waⱪtida u Əfǝsusta ⱪaldurulƣan Timotiyƣa bir parqǝ hǝt, 
Krettǝ ⱪaldurulƣan Titusⱪa bir parqǝ hǝt yazidu. Titusⱪa yazƣan hetidǝ u Nikopolis xǝⱨiridǝ 
ⱪixni ɵtküzmǝkqi bolƣanliⱪini eytidu («Tit.» 3:12). Bu xǝⱨǝr Gretsiyǝniǌ ƣǝrbiy tǝripidiki 
Epirus ɵlkisidiki deǌiz boyiƣa jaylaxⱪanidi. U xu yǝrdǝ turup Titustin yenimƣa kǝl, dǝp tǝlǝp 
ⱪilƣanin keyin, Titus xundaⱪ ⱪilƣan bolsa kerǝk («Tit.» 3:12).

(6) Pawlus ilgiri Rimdiki jamaǝtkǝ yazƣan hetidǝ, Ispaniyǝgǝ berip xu yǝrdǝ hux hǝwǝrni 
tarⱪitimǝn degǝn küqlük ümidini bildürgǝnidi. Xu arzusini ǝmǝlgǝ axurux üqün xu ⱪixtin 
keyinki ǝtiyazda (ⱪixta «Ottura Deǌiz»da deǌiz bilǝn meǌix mumkin ǝmǝs idi) Ispaniyǝgǝ 
uzun sǝpǝr ⱪilƣan bolsa kerǝk. Keyinki ǝsirdǝ Klemǝnt isimlik bir tǝlim bǝrgüqi Korinttiki 
jamaǝtkǝ hǝt yezip: «Ⱪerindiximiz rosul Pawlus imperiyǝniǌ ƣǝrbidiki ǝǌ qǝt rayonlarda 
hux hǝwǝr tarⱪatti» dǝp guwaⱨliⱪ bǝrdi. «Əǌ qǝt rayonlar» bǝlkim pǝⱪǝt Ispaniyǝ ǝmǝs, bǝlki 
Gaul yaki ⱨǝtta Britaniyǝ (Əngliyǝ)nimu kɵrsitixi mumkin.

(7) Ispaniyǝdin ⱪaytip kǝlgǝndin keyin u wǝdǝ bǝrginidǝk Timotiyni yoⱪlax üqün qoⱪum 
Əfǝsus xǝⱨirigǝ sǝpǝr ⱪilidu («1Tim.» 3:14, 15)

(8) U xu rayonda turƣan mǝzgildǝ yeⱪin ǝtraptiki xǝⱨǝr Miletusⱪa barƣan bolsa kerǝk. Xu 
yǝrdǝ ⱪerindax Trofimus kesǝl bolup ⱪalƣaqⱪa, Pawlusniǌ uni xu yǝrdǝ ⱪalduruxtin baxⱪa 
amali bolmiƣandu; xu qaƣda u Korinttiki jamaǝt bilǝnmu alaⱪilaxⱪan («2Tim.» 4:20).

(9) Əfǝsustin u Troas xǝⱨirigǝ baridu. Bǝlkim u xǝⱨǝrniǌ ǝtrapida yürginidǝ Rim ⱨɵkümiti 
tǝripidin ⱪolƣa elinƣan bolsa kerǝk (bu ix bǝlkim birsiniǌ ⱪara qaplixi bilǝn — Miskǝr 
Iskǝndǝr tǝripidin boluxi mumkin — «2Tim.» 4:14-15) . Xuniǌ bilǝn uniǌƣa yepinqa wǝ 
kerǝklik nǝrsilirini ɵzi bilǝn elip ketixkǝ pursǝt qiⱪmiƣan («2Tim.» 4:13).

(10) Xuniǌ bilǝn Pawlus kixǝnlǝngǝn mǝⱨbus ⱨalitidǝ Rim xǝⱨirigǝ kǝldi. Xu qaƣda 
saraǌ imperator Nero Mǝsiⱨ etiⱪatqiliriƣa ⱪattiⱪ ziyankǝxlik ⱪilmaⱪta idi. Waⱪit miladiyǝ 68-
yili idi. U qaƣda Pawlus zindanda Timotiyƣa uxbu hǝtni yazdi.

Pawlus Rimda aldinⱪi ⱪetim mǝⱨbus bolƣan ahirⱪi ikki yilda nǝzǝrbǝnt astida bolup, ɵzi 
ijarigǝ alƣan ɵyidǝ turƣan. Biraⱪ u ⱨazir ⱪorⱪunqluⱪ zindanda yatidu. U zindandiki soƣuⱪ 
kamerƣa solaⱪliⱪ bolup Timotiydin kǝlginidǝ yepinqisini alƣaq kelixini tǝlǝp ⱪilidu (3:14). 
Uniǌƣa birinqi ⱪetimliⱪ sot ⱪilindi. Ikkinqi ⱪetimliⱪ sot ⱪix pǝslidǝ yaki uniǌdin sǝl keyinla 
bekitilgǝn bolsa kerǝk (4:21). Bu ixlarniǌ ⱨǝmmisi uniǌ kütkinidǝk boldi; Rǝbbimiz Əysa heli 
baldur uniǌƣa ayan ⱪilƣinidǝk, u Rim imperiyǝsi aliy sotida guwaⱨliⱪ berixi kerǝklikini 
(«Ros.» 23:11) wǝ Rǝbniǌ nami üqün xunqǝ kɵp eƣir ixlarni baxtin ɵtküzüxi kerǝklikini bildi 
(«Ros.» 9:16). Xuniǌ bilǝn u pat arida imperatorlarniǌ iqidǝ ǝǌ rǝⱨimsiz bolƣan «Alwasti 
Nero» aldida ɵlümgǝ mǝⱨkum ⱪilinidiƣanliⱪini bildi (4:6).

Əmdi ɵlümgǝ yüzlǝngǝn bu adǝm nemǝ toƣruluⱪ yazidu? U ɵziniǌ ⱨayati ⱨǝm roⱨiniǌ 
Rǝb Əysaniǌ ⱪolida ikǝnlikigǝ ⱨeq gumani yoⱪ idi. Bu hetidǝ ipadilǝngǝn qoǌ ƣǝmlirini üq 
deyixkǝ bolidu: — 

(1) 	Huda Ɵzigǝ tapxurƣan «amanǝt» bolƣan ⱪimmǝtlik uluƣ ⱨǝⱪiⱪǝtlǝrniǌ saⱪlinixi; 
(2) 	Ɵz künidiki alǝmxumul jamaǝtniǌ saⱪ-salamǝt boluxi wǝ alƣa besixi; 
(3) 	Ⱨalakǝtkǝ ketiwatⱪan, hux hǝwǝrni tehi aǌlimiƣanlarƣa  wǝ xuniǌdǝklǝrgǝ uni 

jakarlax. Pawlus ɵzi dunyadin ketix aldida turƣaqⱪa, bularniǌ mǝs’uliyitidin qoǌraⱪ 
bir ⱪismi Timotiyniǌ üstigǝ qüxǝtti.

(1) «Amanǝt» bolƣan ⱨǝⱪiⱪǝtlǝrniǌ saⱪlinixi — demǝk, uniǌ jamaǝtniǌ ularni ⱪoldin 
bǝrmǝslikigǝ bolƣan ƣemi. Bu ⱪimmǝtlik ⱨǝⱪiⱪǝtlǝr Pawlusⱪa «exip taxⱪan ⱨalda» 
tapxurulƣan. Ular «hux hǝwǝr»dǝ yǝkünlǝngǝn Hudaniǌ toluⱪ nijat pilani, Mǝsiⱨniǌ Ɵz 
salaⱨiyiti, Mǝsiⱨ wǝ jamaiti, Yǝⱨudiy hǝlⱪi wǝ yeǌi asman-zemin toƣruluⱪ ⱪimmǝtlik 
wǝⱨiylǝrdin ibarǝt. Pawlus ularniǌ saⱪlinixiƣa ixinidu (1:9) wǝ Timotiyƣa awwal ɵzi bu 
«amanǝt»ni qiǌ tutup ⱪoldin bǝrmǝslikni, andin bu amanǝtni tapxurƣudǝk baxⱪa «sadiⱪ 
adǝmlǝr»ni tepixni jekilǝydu. Bundaⱪ adǝmlǝr ɵzliri amanǝtni baxⱪilarƣa tapxuralaydu; 
xundaⱪ ⱪilip bügüngǝ ⱪǝdǝr bu «amanǝt» saⱪlinip kǝlmǝktǝ. Bu saⱪlinix pǝⱪǝt amanǝtniǌ 
«sadiⱪ adǝmlǝr»din «sadiⱪ adǝmlǝr»gǝ tapxurulixi bilǝn bolidu; lekin ⱨǝtta «sadiⱪ adǝmlǝr» 
kǝm bolsimu, ⱨǝrbir yeǌi dǝwrdiki etiⱪadqilar Injilda saⱪlinip kǝlgǝn, rosullarniǌ yazmiliri 
arⱪiliⱪ yǝtküzülgǝn bu ⱪimmǝtlik ⱨǝⱪǝⱪǝtlǝrni bayⱪap ɵzlǝxtürǝlǝydu; pǝⱪǝt ular kǝmtǝrlik 
bilǝn Muⱪǝddǝs Roⱨniǌ yorutuxlirini izdisǝ xundaⱪ bolidu. Qünki Muⱪǝddǝs Roⱨniǌ Ɵzi 
rosullarni xularni yezixⱪa wǝⱨiy bǝrgüqi ǝmǝsmu?

(2) Alǝmxümül jamaǝtniǌ saⱪ-salamǝt boluxi. Pawlus bǝx yil ilgiri Timotiyƣa bexarǝt 
bǝrgǝn ixlar — («etiⱪadtin yenix», yǝni «qoǌ yenix», «1Tim.» 4:1-5) alliⱪaqan yüz berixkǝ 
baxliƣanidi. Oⱪurmǝnlǝrniǌ esidǝ barki, birinqi hetini yazƣan waⱪitta (miladiyǝ 63-yili) 
Pawlus Timotiyni Əfǝsus xǝⱨiridiki qoǌ jamaǝtkǝ ⱪaraxⱪa ⱪaldurƣanidi. Xu qaƣda jamaǝttǝ 
nǝqqǝ miǌ adǝm bolsa kerǝk; Timotiyniǌ wǝzipisi, ular arisida pǝyda bolƣan ziyanliⱪ 
tǝlimlǝrgǝ rǝddiyǝ berix wǝ jamaǝt aldida ülgǝ bolux, bolupmu «aⱪsaⱪal»niǌ ⱪandaⱪ yürüx-
turuxi kerǝklikini kɵrsitixtin ibarǝt idi. Xu hǝttǝ Timotiyniǌ Əfǝsus jamaitigǝ aⱪsaⱪal dǝp 
bekitilgǝnliki eytilmaydu; uniǌ mǝs’uliyiti mumkin bolsa xu yǝrdǝ bir mǝzgil turup, muwapiⱪ 
adǝmlǝrni tepip aⱪsaⱪalliⱪⱪa bekitix idi. Mundaⱪ kɵyümqan pǝrwixlǝr bolƣan bolsimu, «Kiqik 
Asiya» (ⱨazirⱪi Türkiyǝ)diki jamaǝtlǝr ⱪalaymiⱪanqiliⱪⱪa qɵmüp kǝtkǝn bolsa kerǝk. Kɵpinqisi 
Pawlustin waz kǝqkǝn (1:15); ǝmma Pawlus ɵzi ularni qǝtkǝ ⱪeⱪip taxliƣini yoⱪ; u ular meni 
qǝtkǝ ⱪaⱪti degini bilǝn, ularƣa kǝǌ ⱪorsaⱪliⱪ ⱪilip, Mǝsiⱨni qǝtkǝ ⱪaⱪti, demǝydu. Xübⱨisizki 
«Kiqik Asiya»dikilǝr arisida Pawlusni sɵyidiƣanlar yǝnǝ bar idi; (1:16-ayǝttǝ tilƣan elinƣan) 
Onesifor xularniǌ iqidiki biri idi. Pawlus bǝribir yuⱪiriⱪi kǝǌqilik bilǝn Asiyadiki kɵp 
jamaǝtlǝrniǌ muxundaⱪ ǝⱨwaliƣa ⱪarimay Timotiyni jamaǝtkǝ ⱪariƣuqi wǝ tǝlim bǝrgüqi 
bolux süpitidǝ japa tartip, Hudaniǌ hǝlⱪiniǌ malimanqiliⱪtin haliy boluxi üqün yardǝmdǝ 
bolup muⱨǝbbǝt iqidǝ ularƣa ⱨǝⱪiⱪǝtni murǝssǝsiz ⱨalda jakarlaxⱪa riƣbǝtlǝndüridu (2:24).

 (3) Hux hǝwǝrni ⱨalakǝtkǝ ketiwatⱪanlarƣa jakarlax. Jamaǝt malimanqiliⱪta, jiddiy 
yardǝmgǝ moⱨtaj bolƣan qaƣlarda hux hǝwǝrni tehi aǌlimiƣan, jamaǝtniǌ sirtida 
turƣanlarni untuxniǌ hǝwpi bar, ǝlwǝttǝ. Pawlus Timotiyƣa Mǝsiⱨni jakarlaxtiki ⱨǝrⱪandaⱪ 
pursǝtni ⱪoldin bǝrmǝslikkǝ riƣbǝtlǝndüridu; Huda uniǌƣa xundaⱪ ⱪilixⱪa alaⱨidǝ bir roⱨiy 
iltipat bǝrgǝndin keyin tehimu xundaⱪ ⱪilixi kerǝk (1:6-8).

Bu ixlar wǝ ⱨazirⱪi zamanimizdiki ⱪiyinqiliⱪlarda ilⱨam-küq beridiƣan bǝzi ⱨǝⱪiⱪǝtlǝr 
üstidǝ «ⱪoxumqǝ sɵz»imizdǝ yǝnǝ tohtilimiz.

Mǝzmun: —
1-bab: 	 «Hux hǝwǝr»niǌ amanitini ⱪoldin bǝrmǝslikni tapilax; (1:14ni kɵrüǌ)
2-bab: 	 «Hux hǝwǝr» üqün azab-oⱪubǝtkǝ qidaxni tapilax; (2:3, 8-9ni kɵrüǌ)
3-bab: 	 «Hux hǝwǝr»dǝ dawamliⱪ turuxni tapilax; (3:13-14ni kɵrüǌ)
4-bab: 	 «Hux hǝwǝr»ni jakarlaxni tapilax; (4:1-2ni kɵrüǌ)

••••••••

Rosul Pawlus Timotiyƣa yazƣan ikkinqi mǝktup

1 1-2 Mǝsiⱨ Əysada wǝdǝ ⱪilinƣan ⱨayatni elip berix üqün, Hudaniǌ iradisi bilǝn Əysa 
Mǝsiⱨniǌ rosuli bolƣan mǝnki Pawlustin sɵyümlük balam Timotiyƣa salam: HudaAtimizdin 

wǝ Rǝbbimiz Mǝsiⱨ Əysadin saǌa meⱨir-xǝpⱪǝt, rǝⱨimdillik wǝ hatirjǝmlik bolƣay!12

 3 Mǝn ata-
bowilirimniǌ izini besip sap wijdanim bilǝn hizmitini ⱪiliwatⱪan Hudaƣa tǝxǝkkür eytimǝn, 
qünki keqǝ-kündüz dualirimda seni tohtawsiz ǝslǝp turimǝn;3

 4 kɵz yaxliriǌni ǝsliginimdǝ, 
xadliⱪⱪa qɵmüxüm üqün sǝn bilǝn yǝnǝ didarlixixⱪa ⱪattiⱪ tǝlpünüp yürmǝktimǝn;5 qünki 
seniǌdǝ bolƣan sahtiliⱪsiz etiⱪad esimdin qiⱪmaydu. Bu etiⱪad ǝǌ awwal momaǌ Loista, 
andin anaǌ Ewnikidǝ bar bolƣan, ǝmdi ⱨazir sǝndimu bar ikǝn dǝp hatirjǝmdurmǝn.
6 Xuniǌ üqün mǝn xuni ⱪaytidin saǌa ǝslitimǝnki, ⱪollirimni uqaǌƣa ⱪoyuxum bilǝn sǝndǝ 
bolƣan, Huda saǌa tǝⱪdim ⱪilƣan iltipatni ⱪaytidin yalⱪunlitip jari ⱪilƣin.45

 7 Qünki Huda 
bizgǝ ⱪorⱪunqaⱪliⱪniǌ roⱨini ǝmǝs, bǝlki bizgǝ küq-ⱪudrǝtniǌ, meⱨri-muⱨǝbbǝtniǌ wǝ 
salmaⱪliⱪniǌ Roⱨini tǝⱪdim ⱪildi.6

 8 Xuǌa Rǝbbimiz ⱨǝⱪⱪidiki hǝwǝr-guwaⱨliⱪtin, yaki Uniǌ 
mǝⱨbusi bolƣan mǝndin nomus ⱪilma. Əksiqǝ, Hudaniǌ küq-ⱪudriti bilǝn hux hǝwǝrni jakar-
lax yolidiki harliⱪ-muxǝⱪⱪǝtni ɵz ⱨǝssǝǌ boyiqǝ ortaⱪ tartⱪin;78

 9 Huda bizni ɵz ǝmǝllirimizgǝ 
asasǝn ǝmǝs, bǝlki ɵz muddiasi wǝ meⱨir-xǝpⱪitigǝ asasǝn ⱪutⱪuzup, pak-muⱪǝddǝs qaⱪiriⱪi 
bilǝn qaⱪirdi; Uniǌ bu meⱨir-xǝpⱪiti ⱨǝmmǝ dǝwr-zamanlardin ilgirila Mǝsiⱨ Əysada bizgǝ 
beƣixlanƣandur;9

 10 lekin bu meⱨir-xǝpⱪǝt Ⱪutⱪuzƣuqimiz Əysa Mǝsiⱨniǌ kelixi bilǝn ⱨazir 
ayan boldi; U ɵlümni bikar ⱪiliwetip, hux hǝwǝr arⱪiliⱪ ⱨayatliⱪ wǝ qirimasliⱪni yoruⱪluⱪta 
ayan ⱪildi.10

 11 Mǝn bolsam ǝllǝrgǝ bu hux hǝwǝrniǌ jakarqisi, rosuli wǝ tǝlim bǝrgüqisi bo-
lup tǝyinlǝngǝn.1112

 12 Mǝn xu sǝwǝbtin ⱨazirⱪi bu harliⱪ-muxǝⱪⱪǝtlǝrni tartmaⱪtimǝn. Lekin 
buniǌdin nomus ⱪilmaymǝn; qünki mǝn kimgǝ etiⱪad ⱪilƣanliⱪimni bilimǝn ⱨǝmdǝ Uniǌ 
maǌa tapxurƣan amanitini xu küngiqǝ saⱪliyalaydiƣanliⱪiƣa ⱪadir ikǝnlikigǝ ixǝndürüldum.13  

1:1-2 «Əysa Mǝsiⱨniǌ rosuli bolƣan mǝnki Pawlustin sɵyümlük balam Timotiyƣa salam» — demisǝkmu, Timotiy 
Pawlusniǌ «roⱨiy jǝⱨǝttǝ» oƣli idi.
1:1-2 Gal. 1:3; 1Tim. 1:2; 1Pet. 1:2.  
1:3 Ros. 22:3; Rim. 1:9; 1Tes. 1:2; 3:10.  
1:6 «ⱪollirimni uqaǌƣa ⱪoyƣinim bilǝn sǝndǝ bolƣan, Huda saǌa tǝⱪdim ⱪilƣan iltipat» — ixinimizki, bu dǝl 1-hǝttǝ 
(«1Tim.» 4:14-15) tilƣa elinƣan roⱨiy iltipattin baxⱪa ix ǝmǝs. «Ⱪoxumqǝ sɵz»imiznimu kɵrüǌ.
1:6 Ros. 6:6; 8:17; 13:3; 19:6; 1Tim. 4:14; 5:22.  
1:7 Rim. 8:15.  
1:8 «Xuǌa Rǝbbimiz ⱨǝⱪⱪidiki hǝwǝr-guwaⱨliⱪtin, yaki uniǌ mǝⱨbusi bolƣan mǝndin nomus ⱪilma» — Pawlus bu 
mǝktupni yazƣanda Rimdiki zindanda yatatti. Xübⱨisizki, rimliⱪlar Pawlusni «bizniǌ mǝⱨbusimiz» dǝp oylaytti — lekin 
Pawlus ixⱪa baxⱪiqǝ ⱪaraytti. Rimliⱪlarniǌ uni ⱪolƣa elip türmigǝ taxliƣini Hudaniǌ iradisi bolup, xu ix bilǝn «yat 
ǝlliklǝr»din bolƣan ixǝngüqilǝrniǌ kɵp payda kɵridiƣanliⱪiƣa Pawlusniǌ kɵzi yǝtkǝn; xuniǌ bilǝn u «Mǝn Rǝbniǌ 
mǝⱨbusi» dǝydu.       «hux hǝwǝrni jakarlax yolidiki harliⱪ-muxǝⱪⱪǝtni ɵz ⱨǝssǝǌ boyiqǝ ortaⱪ tartⱪin» — grek tilida 
bǝlkim «ɵz ⱨǝssǝǌ boyiqǝ birgǝ tartⱪin» degǝn mǝnini bildürüxi mumkin. Demǝk, ⱨǝr dǝwrdǝ etiⱪadqilar tartixⱪa 
tegixlik oⱪubǝt-muxǝⱪⱪǝt bar; Timotiyniǌ Pawlus (wǝ baxⱪa etiⱪadqilar) bilǝn birgǝ mǝlum dǝrijidǝ «ɵz ⱨǝssisi boyiqǝ» 
oⱪubǝt-muxǝⱪⱪǝt tartixiƣa toƣra kelidu.
1:8 Ros. 21:33; Rim.1:16; Əf. 3:1; 4:1; Kol. 4:18; Flm. 1:1, 9, 13.  
1:9 Əf. 1:3; Tit. 3:4, 5, 6.  
1:10 Yǝx. 25:8; Rim. 16:25; Əf. 1:9; 3:9; Kol. 1:26; Tit. 1:2; Ibr. 2:14; 1Pet. 1:20.  
1:11 «Mǝn bolsam ǝllǝrgǝ bu hux hǝwǝrniǌ jakarqisi, rosuli wǝ tǝlim bǝrgüqisi bolup tǝyinlǝngǝn» — «ǝllǝr» bolsa «yat 
ǝlliklǝr», «Yǝⱨudiy ǝmǝslǝr».
1:11 Ros. 9:15; 13:2; 22:21; Gal. 1:15; 2:8; Əf. 3:8; 1Tim. 2:7.  
1:12 «... ⱨǝmdǝ Uniǌ maǌa tapxurƣan amanitini xu küngiqǝ saⱪliyalaydiƣanliⱪiƣa ⱪadir ikǝnlikigǝ ixǝndürüldum» 
— «maǌa tapxurulƣan amanǝt» bizniǌqǝ Huda Pawlusⱪa jamaǝtni dǝp tapxurƣan nurƣunliƣan ⱪimmǝtlik wǝⱨiylǝrni 
kɵrsitidu. «Ⱪoxumqǝ sɵz»imizni kɵrüǌ.

13 Mǝndin aǌliƣan saƣlam tǝlim sɵzliriniǌ nǝmunilik bir üzündisini saⱪlap, Mǝsiⱨ Əysada 
bolƣan muⱨǝbbǝt wǝ etiⱪad bilǝn qiǌ tutⱪin;14

 14 bizdǝ makanlaxⱪan Muⱪǝddǝs Roⱨⱪa tayinip 
saǌa tapxurulƣan xu güzǝl amanǝtni saⱪla.15

15 Sǝn bilginiǌdǝk, Asiya ɵlkisidiki etiⱪadqilarniǌ ⱨǝmmisi degüdǝk mǝndin yüz ɵridi. 
Ularniǌ arisida Figelus wǝ Hermogenesmu bar.1617

 16 Rǝb Onesiforniǌ ailisidikilirigǝ rǝⱨim-
xǝpⱪǝt kɵrsǝtkǝy. Qünki u meniǌ mǝⱨbus bolƣanliⱪimdin ⱨeq nomus ⱪilmay kɵp ⱪetim 
meni yoⱪlap sɵyündürdi.1819

 17 U Rim xǝⱨirigǝ kǝlginidǝ meni tapⱪuqǝ kɵp izdǝp awarǝ boluptu. 
18 Rǝb xu künidǝ uni Ɵzidin rǝⱨim-xǝpⱪǝtkǝ muyǝssǝr ⱪilƣay; uniǌ Əfǝsus xǝⱨiridǝ maǌa 
kɵrsǝtkǝn hizmǝtliriniǌ ⱪanqilik ikǝnlikini obdan bilisǝn.20

Muxǝⱪⱪǝtkǝ ⱪarimay Rǝbniǌ hizmitidǝ bolux

2 1 Xuǌa ǝy oƣlum, sǝn Mǝsiⱨ Əysada bolƣan meⱨir-xǝpⱪǝtkǝ tayinip küqlük bol;2 wǝ sǝn 
kɵp guwaⱨqilar aldida mǝndin aǌliƣanliriǌni ⱨǝm ixǝnqlik ⱨǝmdǝ baxⱪilarƣimu tǝlim 

berǝlǝydiƣan adǝmlǝrgǝ amanǝt ⱪilƣin.2122

 3 Əysa Mǝsiⱨniǌ yahxi jǝǌqisi bolux süpitidǝ, harliⱪ-
muxǝⱪⱪǝtni ɵz ⱨǝssǝǌ boyiqǝ ortaⱪ tartⱪin.23

 4 Jǝǌqi bolƣan kixi ɵzini ǝskǝrlikkǝ tizimliƣan 
sǝrdarini razi ⱪilix üqün adǝttiki turmux ixlirini ɵzigǝ ⱨǝlǝk ⱪiliwalmasliⱪi kerǝk.24

 5 Musabiⱪigǝ 
ⱪatnaxⱪan tǝnⱨǝrikǝtqimu musabiⱪǝ ⱪaidilirigǝ riayǝ ⱪilmisa, ƣǝlibǝ tajiƣa erixǝlmǝydu.25

 6 Əjir 
siǌdürgǝn deⱨⱪan ⱨosulidin birinqi bolup bǝⱨrimǝn boluxi tegixliktur.26

 7 Bu sɵzlirim üstidǝ 
yahxi oyla, xuniǌ bilǝn Rǝb saǌa ⱨǝmmǝ ixta yorutidu.

–«Xu kün» — Əysa dunyaƣa ⱪaytidiƣan künni kɵrsitidu. Pawlusniǌ kɵzⱪarixida pǝⱪǝt birla kün muⱨimdur, u daim u 
künni nǝzǝrdǝ tutup uni «xu kün» dǝydu. 
–Uxbu ayǝtniǌ ahirⱪi jümlisini «ⱨǝmdǝ meniǌ Hudaƣa amanǝt ⱪilƣanlirimni Rǝbbimiz ⱪayta kǝlgǝn küngiqǝ («xu 
küngiqǝ») qoⱪum ⱪoƣdaydiƣanliⱪiƣa ixinimǝn» dǝp qüxinixkimu bolidu.
1:13 2Tim. 3:14.  
1:14 «bizdǝ makanlaxⱪan Muⱪǝddǝs Roⱨⱪa tayinip saǌa tapxurulƣan xu güzǝl amanǝtni saⱪla» — yuⱪirida 12-ayǝttiki 
izaⱨatta eytⱪinimizdǝk, «saǌa tapxurulƣan güzǝl amanǝt» Muⱪǝddǝs Roⱨ jamaǝtkǝ yǝtküzmǝkqi bolƣan, Huda Ɵziniǌ 
nijatliⱪ pilani wǝ jamaǝt toƣruluⱪ wǝⱨiy ⱪilinƣan nurƣunliƣan ⱪimmǝtlik ⱨǝⱪiⱪǝtlǝrni kɵrsitidu.
1:15 «Asiya ɵlkisidiki etiⱪadqilarniǌ ⱨǝmmisi degüdǝk mǝndin yüz ɵridi» — bu yǝrdiki «Asiya ɵlkisi» ⱨazirⱪi Türkiyǝniǌ 
ƣǝrbiy ⱪismini kɵrsitidu. «Asiya ɵlkisidiki etiⱪadqilar» xu yǝrdǝ turuwatⱪan etiⱪadqilarni kɵrsitidu; bǝzi alimlar bu sɵzni 
pǝⱪǝt Rim xǝⱨiridǝ turƣan, ǝslidǝ zindanda yatⱪan Pawlusⱪa mǝdǝt berimiz dǝp wǝdǝ bǝrgǝn Asiya ɵlkisidin kǝlgǝn bǝzi 
ⱪerindaxlarni kɵrsitidu, dǝp ⱪaraydu. Grek tilida «Asiya ɵlkisidǝ («ɵlkisidin» ǝmǝs) bolƣanlarniǌ ⱨǝmmisi mǝndin yüz 
ɵridi» deyilgǝqkǝ, biz undaⱪ ⱪarimaymiz.
–Bu muⱨim wǝⱪǝ toƣruluⱪ «ⱪoxumqǝ sɵz»imizni kɵrüǌ.
1:15 Ros. 19:10.  
1:16 «u meniǌ mǝⱨbus bolƣanliⱪimdin ⱨeq nomus ⱪilmay kɵp ⱪetim meni yoⱪlap sɵyündürdi» — «mǝⱨbus 
bolƣanliⱪimdin» grek tilida «meniǌ zǝnjir-kixǝnlirimdin...» degǝn sɵzlǝr bilǝn ipadilinidu.
1:16 2Tim. 4:19.  
1:18 «Rǝb xu künidǝ uni Ɵzidin rǝⱨim-xǝpⱪǝtkǝ muyǝssǝr ⱪilƣay» — «xu küni» Əysa dunyaƣa ⱪaytidiƣan künni kɵrsitidu. 
12-ayǝttiki izaⱨatni kɵrüǌ.
2:2 «... sǝn kɵp guwaⱨqilar aldida mǝndin aǌliƣanliriǌni ⱨǝm ixǝnqlik ⱨǝmdǝ baxⱪilarƣimu tǝlim berǝlǝydiƣan 
adǝmlǝrgǝ amanǝt ⱪilƣin» — nemixⱪa Pawlus «kɵp guwaⱨqilar aldida mǝndin aǌliƣanliriǌ» dǝydu? Bu 
«guwaⱨqilar»niǌ nemǝ ǝⱨmiyiti bar? Oyliximizqǝ: (1) gǝrqǝ etiⱪadta kɵp «qoǌⱪur sirlar» bolsimu, bu sirlarniǌ 
ⱨǝmmisi toƣruluⱪ Injildin eniⱪ kɵrgili bolidu; ⱨǝⱪiⱪiy etiⱪadta ⱨeqⱪandaⱪ «mǝhpiy tǝlim»lǝr wǝ «az sandiki alaⱨidǝ 
adǝmlǝrgǝ wǝⱨiy ⱪilinƣan» tǝlimlǝr yoⱪtur; (2) muxu etiⱪadqi guwaⱨqilar Pawlus wǝ baxⱪa rosullarniǌ tǝlimliriniǌ 
birhil ikǝnlikigǝ ispat berǝlǝytti.
2:2 Tit. 1:5.  
2:3 «Əysa Mǝsiⱨniǌ yahxi jǝǌqisi bolux süpitidǝ, harliⱪ-muxǝⱪⱪǝtni ɵz ⱨǝssǝǌ boyiqǝ ortaⱪ tartⱪin» — (1:8dǝ 
eytilƣandǝk) «ɵz ⱨǝssǝǌ boyiqǝ tartⱪin» — grek tilida «ɵz ⱨǝssǝǌ boyiqǝ birgǝ tartⱪin». Demǝk, ⱨǝr dǝwrdǝ etiⱪadqilar 
tartixⱪa tegixlik harliⱪ-muxǝⱪⱪǝt bar; Timotiyniǌ Pawlus (wǝ baxⱪi etiⱪadqilar) bilǝn birgǝ mǝlum dǝrijidǝ harliⱪ-
muxǝⱪⱪǝt tartixiƣa toƣra kelidu.
2:4 1Kor. 9:25.  
2:5 «Musabiⱪigǝ ⱪatnaxⱪan tǝnⱨǝrikǝtqimu musabiⱪǝ ⱪaidilirigǝ riayǝ ⱪilmisa, ƣǝlibǝ tajiƣa erixǝlmǝydu» — «musabiⱪǝ 
ⱪaidiliri»: — kona zamanlarda bu «ⱪaidilǝr» ⱨǝm musabiⱪiniǌ ɵzini wǝ musabiⱪigǝ bolƣan tǝyyarliⱪ-tǝrbiyilǝxlǝrnimu 
baxⱪuratti.
2:6 1Kor. 9:10.  

8 Sǝn Dawutniǌ nǝsli bolƣan, ɵlümdin tirilgǝn Əysa Mǝsiⱨni mǝn yǝtküzüwatⱪan hux hǝwǝr 
boyiqǝ esiǌdǝ qiǌ tut.27

 9 Bu hux hǝwǝrni dǝp kɵp harliⱪ-muxǝⱪⱪǝt qekip, ⱨǝtta jinayǝtqi 
ⱨesablinip kixǝnlinip yatimǝn. Ⱨalbuki, Hudaniǌ sɵz-kalami ⱨeq kixǝnlǝnmǝydu!28

 10 Əmdi 
mǝn dǝl xu sǝwǝbtin, Huda talliƣan bǝndilǝrniǌ Mǝsiⱨ Əysada bolƣan nijatⱪa mǝǌgülük 
xan-xǝrǝp bilǝn erixixi üqün ⱨǝmmǝ ixⱪa bǝrdaxliⱪ berimǝn. 
11 Tɵwǝndiki bu sɵzlǝr ixǝnqliktur: — 

«Uniǌ bilǝn billǝ ɵlgǝnikǝnmiz, 
Uniǌ bilǝn ⱨayatta billǝ yaxaymiz.2930

12 Ⱪiyinqiliⱪlarƣa bǝrdaxliⱪ bǝrsǝk, 
Uniǌ bilǝn billǝ ⱨɵküm sürimiz. 
Biz uniǌdin tansaⱪ, 
Umu bizdin tanidu.31

13 Biz Uniǌƣa sadaⱪǝtsizlik ⱪilsaⱪmu, U yǝnila sadaⱪǝtliktur; 
Qünki U Ɵzidin ⱨeq tanalmaydu».3233

Hudani hursǝn ⱪilidiƣan hizmǝtkar
14 Bu ixlarni dawamliⱪ ⱪerindaxlarniǌ sǝmigǝ selip, ularni Rǝb aldida bimǝnǝ sɵzlǝr üstidǝ ta-
lax-tartix ⱪilmasliⱪni ǝstaydilliⱪ bilǝn agaⱨlandurƣin. Bundaⱪ talax-tartixlarniǌ ⱨeqⱪandaⱪ 
paydisi bolmayla ⱪalmay, bǝlki aǌliƣuqilarni nabut ⱪilidu. 15 Usta tikimqi rǝhtni toƣra 
piqⱪandǝk ⱨǝⱪiⱪǝt sɵzini durus qüxǝndürüp, ɵzüǌni Huda aldida tǝstiⱪlanƣudǝk, yǝrgǝ ⱪarap 
ⱪalmaydiƣan maⱨir bir hizmǝtkar ⱪilip kɵrsitixkǝ intilip kɵǌül ⱪoyƣin; 16 lekin iplas, ⱪuruⱪ 
gǝplǝrdin neri tur. Qünki bundaⱪ gǝplǝrni ⱪilƣuqilar bǝribir tehimu ihlassizliⱪⱪa qɵmüp keti-
du.3435  17 Muxundaⱪlarniǌ gǝpliri huddi mǝrǝzdǝk tezla yamrap ketidu. Himeneyus wǝ Filetoslar 
mana xundaⱪlarniǌ iqidiki ikkisidur;36

 18 ular ⱨǝⱪiⱪǝttin qǝtnǝp, ɵlgǝnlǝrniǌ tirilixi degǝn bu ix 
alliⱪaqan yüz berip boldi, dǝydu, xundaⱪla bǝzilǝrniǌ etiⱪadini ƣulitidu.37

19 Ⱨalbuki, Hudaniǌ mǝzmut uli qiǌ turmaⱪta. Uniǌ üstigǝ mɵⱨür bilǝn: «Rǝb Ɵzigǝ tǝwǝ 
bolƣanlarni tonuydu» wǝ «Rǝbniǌ mubarǝk namini lǝwzigǝ alidiƣanlarniǌ ⱨǝmmisi rǝzilliktin 

2:8 «Dawutniǌ nǝsli bolƣan, ɵlümdin tirilgǝn Əysa Mǝsiⱨ» — «Dawut» bolsa Dawut padixaⱨ-pǝyƣǝmbǝr, ǝlwǝttǝ.       
«sǝn Dawutniǌ nǝsli bolƣan, ɵlümdin tirilgǝn Əysa Mǝsiⱨni mǝn yǝtküzüwatⱪan hux hǝwǝr boyiqǝ esiǌdǝ qiǌ tut» — 
bu muⱨim ayǝt toƣruluⱪ «ⱪoxumqǝ sɵz»imizni kɵrüǌ.
2:9 Əf. 3:1,13; 4:1; Fil. 1:7; Kol. 1:24; 4:3,18; 2Tim. 1:8.  
2:11 «Uniǌ bilǝn billǝ ɵlgǝnikǝnmiz, Uniǌ bilǝn ⱨayatta billǝ yaxaymiz...» — «Uniǌ bilǝn» degǝnlik Mǝsiⱨ bilǝn, ǝlwǝttǝ.
2:11 Rim. 6:8. 
2:12 Mat. 10:33; Mar. 8:38; Luⱪa 9:26; 12:9; Rim. 8:17; 2Kor. 4:10; Fil. 3:10; 1Pet. 4:13.  
2:13 «Biz Uniǌƣa sadaⱪǝtsizlik ⱪilsaⱪmu, U yǝnila sadaⱪǝtliktur; qünki U Ɵzidin ⱨeq tanalmaydu» — «qünki U Ɵzidin ⱨeq 
tanalmaydu» yaki «qünki U qoⱪum Ɵziniǌ sɵzidǝ turmay ⱪalmaydu». Bu muⱨim sɵz toƣruluⱪ «ⱪoxumqǝ sɵz»imizni kɵrüǌ.
2:13 Qɵl. 23:19; Rim. 3:3; 9:6.  
2:16 «bundaⱪ gǝplǝrni ⱪilƣuqilar bǝribir tehimu ihlassizliⱪⱪa qɵmüp ketidu» — «bundaⱪ (kixilǝr)... tehimu ihlassizliⱪⱪa 
qɵmüp ketidu» grek tilida «bundaⱪ (kixilǝr)... tehimu ihlassizliⱪⱪa alƣa basturidu» degǝn kinayilik, ⱨǝjwiy sɵzlǝr bilǝn 
ipadilinidu.
2:16 1Tim. 1:4; 4:7; 6:20; Tit. 1:14; 3:9.  
2:17 «muxundaⱪlarniǌ gǝpliri huddi mǝrǝzdǝk tezla yamrap ketidu» — «yamrap ketidu» grek tilida «ot-qɵplǝrni yǝp 
ketidu» dǝp ipadilinidu. Rosul Pawlus xu sɵzi bilǝn: Bularniǌ gǝpliri «Hudaniǌ ⱪoyliri» bolƣan etiⱪadiqlar istimal ⱪilixi 
kerǝk bolƣan «ozuⱪ»ni, yǝni «saƣlam tǝlim»ni yoⱪⱪa qiⱪiridu, dǝp puritidu.
2:18 «ular ⱨǝⱪiⱪǝttin qǝtnǝp...» — grek tilida: «ular ⱨǝⱪiⱪǝtni nixan ⱪilmay (qǝtnǝp ketip)...».       «ɵlgǝnlǝrniǌ tirilixi 
degǝn bu ix alliⱪaqan yüz berip boldi» — bu bid’ǝt tǝlimniǌ mǝnisi bǝlkim tɵwǝndiki ikki hil hata ⱪaraxniǌ biri boluxi 
kerǝk: — (1) «adǝmlǝr Əysa Mǝsiⱨkǝ etiⱪad ⱪilƣanda, Uniǌ Roⱨi alliⱪaqan Əysa Mǝsiⱨ bilǝn billǝ ɵlüp tirilidu (bu gǝp 
muxu yǝrgiqǝ ⱨǝⱪiⱪǝt, ǝlwǝttǝ). Əmdi tirilix pǝⱪǝt xu roⱨiy jǝⱨǝttǝ bolup, kǝlgüsidǝ tǝn jǝⱨǝttǝ bolmaydu», yaki: (2) «biz 
Əysa Mǝsiⱨgǝ ixǝngǝnlǝrdǝ suƣa wǝ Roⱨⱪa qɵmüldürülgǝndin keyin bizniǌ «tirilgǝn tǝn»imiz bar bolidu. Xuǌa ⱨazirⱪi 
tenimiz kesǝl bolmaydu, ⱨeq ɵlmǝydu».

ⱪol üzsun» dǝp mɵⱨürlǝngǝndur.3839

 20 Bay-bayaxat adǝmniǌ ɵyidǝ pǝⱪǝt altun wǝ kümüx ⱪaqa-
ⱪuqilarla ǝmǝs, yaƣaq, sapal ⱪaqilarmu bolidu. Ⱪaqa-ⱪuqilarniǌ bǝziliri ǝtiwarlinidu, bǝziliri 
pǝs kɵrülidu.40

 21 Əgǝr bir kixi ɵzini undaⱪlarniǌ kiridin tazilap haliy ⱪilsa, u muⱪǝddǝs ⱪilinƣan, 
hojayinimizƣa yaraydiƣan ⱪaqidǝk, ⱨǝrⱪandaⱪ güzǝl ixlarƣa tǝyyar bolidu.41

22 Xuǌlaxⱪa, yaxliⱪniǌ arzu-ⱨǝwǝsliridin ɵzüǌni ⱪaqurƣin, pak ⱪǝlb bilǝn Rǝbgǝ nida 
ⱪilƣuqi bilǝn billǝ ⱨǝⱪⱪaniyliⱪ, ixǝnq-etiⱪad, meⱨir-muⱨǝbbǝt wǝ tinq-hatirjǝmlikni ⱪoƣlixip 
izdǝ.42

 23 Lekin ǝhmiⱪanǝ, bilimsizliktin qiⱪⱪan talax-tartixlarƣa arilixixni rǝt ⱪil, qünki bundaⱪ 
ixlarniǌ jedǝl teriydiƣanliⱪini bilisǝn.43

 24 Əmdiliktǝ Rǝbniǌ ⱪuli jedǝllǝxmǝsliki, bǝlki ⱨǝmmǝ 
kixilǝrgǝ mulayim-meⱨriban, tǝlim berixkǝ maⱨir, sǝwr-taⱪǝtlik boluxi kerǝk;44

 25 xuniǌ bilǝn 
ɵz-ɵzigǝ ⱪarxi bolƣanlarƣa u Huda bǝlkim ularƣa ⱨǝⱪiⱪǝtni tonup yetixigǝ towa ⱪilidiƣan 
ⱪǝlbni berǝr dǝp, mɵmin-mulayimliⱪ bilǝn nǝsiⱨǝt ⱪilsun;4546

 26 bundaⱪ bolƣanda ular uyⱪusini 
eqip, ɵzlirini ɵz muddiasiƣa ǝmǝl ⱪilixⱪa tutⱪun ⱪilƣan Iblisniǌ tuziⱪidin ⱪutulalaydu.47

Ahir zaman

3 1 Əmma xunimu bilginki, ahir zamanlarda eƣir künlǝr bolidu.4849

 2 U qaƣdiki insanlar ɵzinila 
oylaydiƣan, pulpǝrǝs, mǝnmǝnqi, ⱨakawur, kupurluⱪ ⱪilidiƣan, ata-anisiniǌ sɵzini 

tiǌximaydiƣan, tuzkor, iplas,3 kɵyümsiz, kǝqürümsiz, tɵⱨmǝthor, ɵzini tutalmaydiƣan, 
wǝⱨxiy, hǝyr-sahawǝtlikkǝ düxmǝn,4 satⱪun, tǝlwǝ, xɵⱨrǝtpǝrǝs, ⱨuzur-ⱨalawǝtni Hudadin 
yahxi kɵridiƣan,5 sirtⱪi ⱪiyapǝttǝ ihlasmǝn boluwelip, ǝmǝliyǝttǝ ihlasmǝnlikniǌ ⱪudritini 
inkar ⱪilidiƣan bolidu. Bundaⱪlardin yiraⱪ tur.5051

 6 Qünki ularniǌ arisidiki bǝzilǝr ɵymu-ɵy 
soⱪunup kirip, gunaⱨlar bilǝn besilƣan, ⱨǝrhil xǝⱨwǝt-ⱨǝwǝslǝrniǌ ⱪuli bolup ⱪalƣan nadan 
ayallarni azdurup ɵzigǝ ǝsir ⱪilidu.5253

 7 Bundaⱪ ayallar daim tǝlim alsimu, ⱨǝrgiz ⱨǝⱪiⱪǝtni tonup 
yetǝlmǝydu.8 Əmdi Yannis bilǝn Yambris Musa pǝyƣǝmbǝrgǝ ⱪandaⱪ ⱪarxi qiⱪⱪan bolsa, bu 
azdurƣuqilarmu ⱨǝⱪiⱪǝtkǝ xundaⱪ ⱪarxi qiⱪidu. Ular zeⱨin-kɵǌülliri qirigǝn, etiⱪad jǝⱨǝttǝ 

2:19 «Ⱨalbuki, Hudaniǌ mǝzmut uli qiǌ turmaⱪta. Uniǌ üstigǝ mɵⱨür bilǝn: «Rǝb Ɵzigǝ tǝwǝ bolƣanlarni tonuydu» 
wǝ «Rǝbniǌ mubarǝk namini lǝwzigǝ alidiƣanlarniǌ ⱨǝmmisi rǝzilliktin ⱪol üzsun» dǝp mɵⱨürlǝngǝndur» — bu muⱨim 
ayǝt toƣruluⱪ «ⱪoxumqǝ sɵz»imizni kɵrüǌ.
2:19 Qɵl. 16:5; Yⱨ. 10:14.  
2:20 Rim. 9:21.  
2:21 «Əgǝr bir kixi ɵzini undaⱪlarniǌ kiridin tazilap haliy ⱪilsa, u muⱪǝddǝs ⱪilinƣan, hojayinimizƣa yaraydiƣan 
ⱪaqidǝk, ⱨǝrⱪandaⱪ güzǝl ixlarƣa tǝyyar bolidu» — «hojayinimiz»: — Igimiz, ǝlwǝttǝ. Bu muⱨim ayǝt toƣrluⱪ «ⱪoxumqǝ 
sɵz»imizni kɵrüǌ.
2:22 1Tim. 6:11.  
2:23 1Tim. 1:4; 6:4; Tit. 3:9.  
2:24 1Tim. 3:2.  
2:25 «...xuniǌ bilǝn ɵz-ɵzigǝ ⱪarxi bolƣanlarƣa u Huda bǝlkim ularƣa ⱨǝⱪiⱪǝtni tonup yetixigǝ towa ⱪilidiƣan ⱪǝlbni 
berǝr dǝp, mɵmin-mulayimliⱪ bilǝn nǝsiⱨǝt ⱪilsun» — «ɵz-ɵzigǝ ⱪarxi bolƣanlarƣa» degǝn ibarǝ oⱪurmǝnlǝrgǝ ƣǝlitǝ 
tuyulƣini bilǝn, grek tilida xundaⱪ ipadilinidu. Demǝk, ⱨǝⱪiⱪǝtni jakarliƣuqiƣa ⱪarxi qiⱪsa, ǝmǝliyǝttǝ u Huda ɵzigǝ 
ⱪilmaⱪqi bolƣan yahxiliⱪtin mǝⱨrum bolup, ɵz-ɵzigǝ ⱪarxi qiⱪⱪan bolidu. «Pǝnd.» 8:36 kɵrüǌ.
2:25 Pǝnd. 8:36; 9:12; 11:17; Gal. 6:1.  
2:26 «bundaⱪ bolƣanda ular uyⱪusini eqip, ɵzlirini ɵz muddiasiƣa ǝmǝl ⱪilixⱪa tutⱪun ⱪilƣan Iblisniǌ tuziⱪidin 
ⱪutulalaydu» — baxⱪa birhil tǝrjimisi: «bundaⱪ bolƣanda ular uyⱪusini eqip, ɵzlirini tutⱪun ⱪilƣan Iblisniǌ tuziⱪidin 
(Hudaniǌ) iradisigǝ ǝmǝl ⱪilixⱪa ⱪutulalaydu».
3:1 «Əmma xunimu bilginki, ahir zamanlarda eƣir künlǝr bolidu» — «eƣir künlǝr» grek tilida yǝnǝ «hǝtǝrlik künlǝr»nimu 
bildüridu.
3:1 1Tim. 4:1; 2Pet. 2:3; Yǝⱨ. 18. 
3:5 «...sirtⱪi ⱪiyapǝttǝ ihlasmǝn boluwelip, ǝmǝliyǝttǝ ihlasmǝnlikniǌ ⱪudritini inkar ⱪilidiƣan bolidu. Bundaⱪlardin 
yiraⱪ tur» — 1-5-ayǝtlǝr toƣruluⱪ «ⱪoxumqǝ sɵz»imizdǝ ⱪisⱪiqǝ tohtilimiz.
3:5 Mat. 18:17; Rim. 16:17; 2Tes. 3:6; Tit. 3:10; 2Yuⱨa. 10.  
3:6 «ⱨǝrhil xǝⱨwǝt-ⱨǝwǝslǝrniǌ ⱪuli bolup ⱪalƣan nadan ayallar...» — yaki «ⱨǝrhil xǝⱨwǝt-ⱨǝwǝslǝrniǌ ⱪuli bolup 
ⱪalƣan ajiz ayallar...».
3:6 Mat. 23:14; Tit. 1:11.  

daxⱪal dǝp ispatlanƣan kixilǝrdur.5455

 9 Lekin ǝmdi ular bu yolda alƣa ilgiriliyǝlmǝydu; qünki 
Yannis bilǝn Yambrisniǌ ⱨamaⱪǝtliki oquⱪ kɵrüngǝndǝk, bularniǌmu ⱨǝmmigǝ kɵrünidu.

Pawlusniǌ wǝsiyǝtliri; ɵgǝngǝnliriǌdǝ dawamliⱪ maǌƣin
10-11 Lekin sǝn bolsaǌ meniǌ tǝlimim, yürüx-turuxum, mǝⱪsǝt-iradilirim, ixǝnq-etiⱪadim, 
sǝwr-taⱪitim, meⱨir-muⱨǝbbitim, qidamliⱪim, mǝn uqriƣan ziyankǝxliklǝr wǝ azab-
oⱪubǝtlǝrgǝ, jümlidin Antakya, Koniya wǝ Listra xǝⱨǝrliridǝ yüz bǝrgǝnlǝrgǝ tolimu kɵǌül 
bɵlüp kǝldiǌ, xundaⱪla mǝn bǝrdaxliⱪ bǝrgǝn xunqǝ ziyankǝxliklǝrdin toluⱪ hǝwiriǌ 
bar; Rǝb ularniǌ ⱨǝmmisidin meni ⱪutⱪuzdi.5657

 12 Dǝrwǝⱪǝ, Mǝsiⱨ Əysada ihlasmǝn ⱨayat 
kǝqürüxkǝ iradǝ tikligǝnlǝrniǌ ⱨǝmmisi ziyankǝxlikkǝ uqraydu.58

 13 Lekin rǝzil adǝmlǝr wǝ 
ezitⱪu-kazzaplar bǝribir baxⱪilarnimu aldap, ɵzimu aldinip, barƣanseri ǝsǝbiylixidu. 14 Le-
kin sǝn bolsaǌ, ɵgǝngǝn wǝ toluⱪ ixǝndürülgǝn ⱨǝⱪiⱪǝtlǝrdǝ qiǌ tur; qünki bularni kim-
din ɵgǝngǝnlikiǌni bilisǝn,59

 15 ⱨǝmdǝ baliliⱪ qaƣliriǌdin tartipla muⱪǝddǝs yazmilarni bi-
lip kǝldiǌ; bularniǌ saǌa Mǝsiⱨ Əysaƣa baƣlanƣan etiⱪad arⱪiliⱪ bolƣan nijat toƣruluⱪ 
seni dana ⱪilalaydiƣanliⱪini bilisǝn. 16 Pütkül muⱪǝddǝs yazmilarniǌ ⱨǝmmisi Hudaniǌ 
Roⱨiniǌ yolyoruⱪ-ilⱨami bilǝn yezilƣan bolup, u tǝlim berix, tǝnbiⱨ berix, hataliⱪlarni tüzitix 
wǝ kixilǝrni ⱨǝⱪⱪaniyǝt yoliƣa baxlaxⱪa paydiliⱪtur.6061

 17 Bular arⱪiliⱪ Hudaniǌ adimi toluⱪ 
ⱪorallinip, barliⱪ yahxi ǝmǝllǝrni ⱪilixⱪa tǝyyar bolalaydu.

4 1 Mǝn Huda ⱨǝmdǝ tiriklǝr bilǝn ɵlüklǝrni soraⱪ ⱪilixⱪa tǝyyar turidiƣan Mǝsiⱨ Əysaniǌ 
aldida, xundaⱪla Uniǌ ⱪayta ayan boluxi wǝ Uniǌ Ɵz padixaⱨliⱪi bilǝn saǌa xundaⱪ 

agaⱨ ⱪilip tapilaymǝnki,62

 2 Hudaniǌ sɵz-kalamini jakarla; waⱪit-pursǝt yar bǝrsun-bǝrmisun, 
uniǌƣa jiddiy ⱪara. Toluⱪ sǝwr-taⱪǝt wǝ tǝlim-ǝⱪidǝ bilǝn nǝsiⱨǝt ⱪilƣin, tǝnbiⱨ bǝrgin, 
riƣbǝtlǝndürgin.63  3 Qünki xundaⱪ bir zaman keliduki, insanlar saƣlam tǝlimni aǌlaxⱪa 
qidimay, bǝlki ⱪulaⱪliriƣa hux yaⱪidiƣan sɵzlǝrni aǌlax üqün ǝtrapiƣa ɵz xǝⱨwǝt-ⱨǝwǝslirigǝ 
uyƣun tǝlim bǝrgüqilǝrni toplaydu.64

 4 Ular ⱨǝⱪiⱪǝtkǝ ⱪulaⱪ salmay, ǝpsanilǝrni tiǌxaxⱪa 
burmilinip ketidu.5 Lekin sǝn ⱨǝrⱪandaⱪ ǝⱨwalda oyƣaⱪ tur, harliⱪ-muxǝⱪⱪǝtlǝrgǝ bǝrdaxliⱪ 
bǝr, hux hǝwǝrqiniǌ wǝzipisini orunda, tapxurulƣan hizmitiǌni ⱨǝr tǝrǝptin toluⱪ ada 

3:8 «Əmdi Yannis bilǝn Yambris Musa pǝyƣǝmbǝrgǝ ⱪandaⱪ ⱪarxi qiⱪⱪan bolsa, bu azdurƣuqilarmu ⱨǝⱪiⱪǝtkǝ xundaⱪ ⱪarxi qiⱪidu» 
— «Mis.» 7:11, 22, 8:7, 18ni kɵrüǌ. Israillar Misirdin qiⱪixtin burun, Misir padixaⱨiniǌ seⱨirgǝrliri Musa pǝyƣǝmbǝrgǝ ⱪarxi turƣan. 
Ularniǌ isimliri (Yannis bilǝn Yambris) Tǝwratta deyilgǝn ǝmǝs, bǝlki Yǝⱨudiylarniǌ baxⱪa tarihiy kitablirida tepilidu.
3:8 Mis. 7:11.  
3:10-11 «jümlidin Antakya, Koniya wǝ Listra xǝⱨǝrliridǝ yüz bǝrgǝnlǝrgǝ tolimu kɵǌül bɵlüp kǝldiǌ...» — «Antakya, 
Koniya wǝ Listra xǝⱨǝrliridǝ yüz bǝrgǝnlǝr»: — bu bir-birigǝ yeⱪin üq yurtta bolƣan wǝⱪǝlǝr toƣruluⱪ mǝlumatlar «Ros.» 
13-14-babta tepilidu. Timotiy ɵzi Listraliⱪ idi; Pawlus duq kǝlgǝn bu ziyankǝxliklǝr Timotiyniǌ Mǝsiⱨgǝ etiⱪad ⱪilixiƣa 
tǝsir ⱪilƣan boluxi mumkin idi.
3:10-11 Zǝb. 34:19; Ros. 13:50; 14:19; 2Kor. 1:10
3:12 Mat. 16:24; Luⱪa 24:26; Yⱨ. 17:14; Ros. 14:22; 1Tes. 3:3.  
3:14 «qünki bularni kimdin ɵgǝngǝnlikiǌni bilisǝn» — bǝzi kona kɵqürmilǝrdǝ «kimlǝr» dǝp deyilidu. Lekin bizniǌqǝ 
«kim» dǝp oⱪux toƣra, qünki Pawlus bu ayǝtlǝrdǝ ɵziniǌ ülgǝ bolƣanliⱪi toƣruluⱪ kɵp sɵzlǝydu. Tɵwǝndiki 15-ayǝttǝ u 
baxⱪa kixilǝr (Timotiyniǌ qoǌ ana wǝ anisi)niǌ tǝsirini tilƣa alidu.
3:16 «Pütkül muⱪǝddǝs yazmilarniǌ ⱨǝmmisi Hudaniǌ Roⱨiniǌ yolyoruⱪ-ilⱨami bilǝn yezilƣan bolup...» — grek tilida 
«pütkül muⱪǝddǝs yazmilarniǌ ⱨǝmmisi» degǝn ibarǝ yazmilardiki ⱨǝrbir sɵz-ayǝtniǌ Hudadin kǝlgǝnlikini tǝkitlǝydu.
–«Hudaniǌ Roⱨiniǌ yolyoruⱪ-ilⱨami bilǝn yezilƣan» grek tilida «Huda nǝpisi bilǝn kirgüzüp yezilƣan» degǝn xǝkildǝ 
ipadilinidu. Grek tilida ⱨǝm ibraniy tilida «Roⱨ» wǝ «nǝpǝs» bir sɵz.
3:16 2Pet. 1:21.  
4:1 Rim. 1:9; 9:1; 2Kor. 1:23; 11:31; Gal. 1:20; Fil. 1:8; 1Tes. 2:5; 1Tim. 5:21; 6:13.  
4:2 «Hudaniǌ sɵz-kalamini jakarla; waⱪit-pursǝt yar bǝrsun-bǝrmisun, uniǌƣa jiddiy ⱪara» — «waⱪit-pursǝt yar 
bǝrsun-bǝrmisun» degǝnlikniǌ mǝnisi, hǝⱪlǝr Hudaniǌ sɵzini ⱪobul ⱪilsun ⱪilmisun, ularƣa yaⱪsun yaⱪmisun Hudaniǌ 
adiminiǌ wǝzipisi ⱨaman amal ⱪilip sɵz-kalamni ularƣa yǝtküzüxtin ibarǝt.
4:3 «... ⱪulaⱪliriƣa hux yaⱪidiƣan sɵzlǝrni aǌlax üqün ǝtrapiƣa ɵz xǝⱨwǝt-ⱨǝwǝslirigǝ uyƣun tǝlim bǝrgüqilǝrni 
toplaydu» — «ⱪulaⱪliriƣa hux yaⱪidiƣan sɵzlǝrni aǌlax üqün» grek tilida «ⱪulaⱪliri ⱪiqixⱪan bolup,..» degǝn ibarǝ bilǝn 
ipadilinidu. Bu ibarǝ: «ular ⱨǝrdaim yeǌi nǝrsilǝrni aǌliƣaqⱪa» degǝn baxⱪa birhil qüxǝnqinimu beridu.

ⱪilƣin. 6 Qünki ɵzümgǝ kǝlsǝm, jenim ⱪurbanliⱪniǌ «xarab ⱨǝdiyǝ»sidǝk tɵkülidiƣan waⱪti 
yetip kǝldi, meniǌ bu dunyadin ketix waⱪtimmu yeⱪinlaxti.6566

 7 Güzǝl kürǝxni mǝn ⱪilip boldum, 
yügürüx musabiⱪisiniǌ mǝnzilini besip boldum, birdinbir etiⱪadni qiǌ saⱪlap kǝldim.67  8 Ⱨazir 
ⱨǝⱪⱪaniyliⱪniǌ ƣǝlibǝ taji mǝn üqün saⱪlinip turmaⱪta. Uni, ⱨǝⱪⱪaniy soraⱪqi bolƣan Rǝb 
xu künidǝ maǌa, xundaⱪla yalƣuz maǌila ǝmǝs, Uniǌ kelip ayan boluxiƣa tǝlpünüp 
turƣanlarniǌ ⱨǝmmisigǝ in’am ⱪilip kiygüzidu.6869

Hususiy tapxuruⱪlar; ahirⱪi sɵzlǝr
9 Imkaniyǝtniǌ bariqǝ yenimƣa tezdin yetip kǝl. 10 Qünki Demas bu ⱨazirⱪi dunyani tama 
ⱪilƣanliⱪi üqün meni taxlap Tesalonika xǝⱨirigǝ kǝtti. Kriskis Galatiya ɵlkisigǝ, Titus Dal-
matiya ɵlkisigǝ kǝtti.70

 11 Yenimda yalƣuz Luⱪa ⱪaldi. Markusni ɵzüǌ bilǝn birgǝ elip kǝl, 
qünki u hizmǝtlirimdǝ maǌa kɵp ǝsⱪatidu.71

 12 Tikikusni bolsa Əfǝsus xǝⱨirigǝ ǝwǝtiwǝttim.72

 

13 Kelixiǌdǝ Troas xǝⱨiridǝ Karpusniǌ yeniƣa ⱪaldurup ⱪoyƣan yepinqam bilǝn kitablarni, 
bolupmu oram terǝ yazmilarni billǝ alƣaq kǝlgin.73

 14 Miskǝr Iskǝndǝr maǌa tola ǝskilik ⱪildi. 
Rǝb uniǌƣa ⱪilmixliriƣa layiⱪ yandurmay ⱪalmaydu.74

 15 Sǝn ⱨǝm uniǌdin ⱨoxyar bol; qünki 
u biz yǝtküzgǝn sɵzlirimizgǝ ⱪattiⱪ ⱪarxiliⱪ kɵrsǝtti.
16 Tunji ⱪetimliⱪ soraⱪta meniǌ aⱪliniximƣa yardǝm ⱪilidiƣan ⱨeqkim qiⱪmidi, ⱨǝmmisi meni 
taxlap kǝtti. Bu ix ularƣa ⱨesablanmiƣay!75

 17 Lekin Rǝb meniǌ bilǝn billǝ turup, mǝn arⱪiliⱪ Injil 
jakari toluⱪ ⱪilinip, bu yǝrdiki barliⱪ yat ǝlliklǝrdin bolƣanlarniǌ aǌlixi üqün meni küqlǝndürdi; 
xuniǌ bilǝn mǝn xirniǌ aƣzidin ⱪutⱪuziwelindim.76

 18 Rǝb meni barliⱪ rǝzil ixtin ⱪutⱪuzup, ǝrxtiki 
padixaⱨliⱪiƣa saⱪ yǝtküzidu! Xan-xǝrǝp Uniǌƣa ǝbǝdil’ǝbǝdgiqǝ mǝnsup bolƣay! Amin!

Ahirⱪi salam
19 Priska bilǝn Akwilaƣa wǝ Onesiforniǌ ailisidikilǝrgǝ mǝndin salam eyt.7778

20 Erastus Korint xǝⱨiridǝ ⱪaldi. Lekin Trofimus kesǝl bolup ⱪalƣanliⱪtin, uni Miletus xǝⱨiridǝ 
ⱪaldurup ⱪoydum.
21 Ⱪix qüxüp kǝtküqǝ imkaniyǝtniǌ bariqǝ bu yǝrgǝ kǝlgin. 
Yubulus, Pudis, Linos, Klawdiya wǝ barliⱪ ⱪerindaxlardin saǌa salam. 22 Rǝb Əysa Mǝsiⱨ roⱨiǌ 
bilǝn billǝ bolƣay! Meⱨir-xǝpⱪǝt silǝr bilǝn billǝ bolƣay!79

4:6 «jenim ⱪurbanliⱪniǌ «xarab ⱨǝdiyǝ»sidǝk tɵkülidiƣan waⱪit yetip kǝldi» — Pawlus ɵziniǌ ⱨayatini Tǝwrat dǝwridiki 
ⱪurbanliⱪlar üstigǝ tɵkülidiƣan «xarab ⱨǝdiyǝ»gǝ ohxitidu. Diⱪⱪǝt ⱪilixⱪa ǝrziyduki, uniǌ yeⱪin arida bolidiƣan ɵlümini 
ⱪurbanliⱪⱪa ǝmǝs, pǝⱪǝt bir «xarab ⱨǝdiyǝ»gǝ ohxitidu, halas. Xübⱨisizki, uniǌ mǝnisi «uluƣ ⱪurbanliⱪ» Əysa Mǝsiⱨniǌkidur. 
4:6 2Pet. 1:14.  
4:7 «Güzǝl kürǝxni mǝn ⱪilip boldum» — «kürǝx» (ⱪattiⱪ elixix musabiⱪisi, grek tilida «agon») degǝn sɵz toƣruluⱪ 
«Timotiyƣa (1)»diki (6:12 toƣruluⱪ) «ⱪoxumqǝ sɵz»imizni kɵrüǌ.
4:8 «Uni, ⱨǝⱪⱪaniy soraⱪqi bolƣan Rǝb xu künidǝ maǌa, xundaⱪla yalƣuz maǌila ǝmǝs, Uniǌ kelip ayan boluxiƣa 
tǝlpünüp turƣanlarniǌ ⱨǝmmisigǝ in’am ⱪilip kiygüzidu» — «xu küni» Rǝbniǌ ⱪayta kelidiƣan küni, ǝlwǝttǝ.
4:8 1Kor. 9:25; 1Pet. 5:4.  
4:10 Kol. 4:14; Flm. 24.  
4:11 Ros. 15:37; Kol. 4:10,14; Flm. 24.  
4:12 Ros. 20:4; Kol. 4:7.  
4:13 «kelixiǌdǝ Troas xǝⱨiridǝ Karpusniǌ yeniƣa ⱪaldurup ⱪoyƣan yepinqam bilǝn kitablarni, bolupmu oram terǝ 
yazmilarni billǝ alƣaq kǝlgin» — bu ayǝt üstidǝ «ⱪoxumqǝ sɵz»imizdǝ ⱪisⱪiqǝ tohtilimiz.
4:14 1Tim. 1:20.  
4:16 «Tunji ⱪetimliⱪ soraⱪta meniǌ aⱪliniximƣa yardǝm ⱪilidiƣan ⱨeqkim qiⱪmidi, ⱨǝmmisi meni taxlap kǝtti. Bu ix 
ularƣa ⱨesablanmiƣay!» — bu ayǝt üstidǝ «ⱪoxumqǝ sɵz»imizdǝ ⱪisⱪiqǝ tohtilimiz.
4:17 «xuniǌ bilǝn mǝn xirniǌ aƣzidin ⱪutⱪuziwelindim» — Pawlus Ⱪǝysǝr Neroniǌ birinqi soriⱪidin ⱪutuldi. 
«Ⱪoxumqǝ sɵz»imizni kɵrüǌ.
4:19 «Priska bilǝn Akwilaƣa wǝ Onesiforniǌ ailisidikilǝrgǝ mǝndin salam eyt» — «Priska» bolsa «Priskilla»niǌ 
ⱪisⱪartilƣan xǝkli («Ros.» 18:2). Akwila wǝ Priskilla ǝr-ayal idi.
4:19 Ros. 18:2; Rim. 16:3.  
4:22 «Rǝb Əysa Mǝsiⱨ roⱨiǌ bilǝn billǝ bolƣay! » — bǝzi kona kɵqürmilǝrdǝ pǝⱪǝt «Rǝb roⱨiǌ bilǝn billǝ bolƣay!» deyilidu.

Ⱪoxumqǝ sɵz

(1:6)  
«Xuniǌ üqün mǝn xuni ⱪaytidin saǌa ǝslitimǝnki, ⱪollirimni uqaǌƣa ⱪoyuxum bilǝn 

sǝndǝ bolƣan, Huda saǌa tǝⱪdim ⱪilƣan iltipatni ⱪaytidin yalⱪunlitip jari ⱪilƣin».

Bu ayǝt bilǝn «1Tim.» 4:14ni selixituruǌ: —
«Sǝndǝ bolƣan, jamaitiǌniǌ aⱪsaⱪalliri ⱪollirini uqaǌƣa ⱪoyƣanda, Hudaniǌ wǝⱨiyisi 

arⱪiliⱪ saǌa ata ⱪilinƣan iltipatⱪa bipǝrwaliⱪ ⱪilma».

Bu alaⱨidǝ roⱨiy iltipatniǌ maⱨiyiti toƣruluⱪ (Pawlus biwasitǝ bizgǝ eytmiƣaqⱪa) tǝpsiliy 
mǝlumatimiz yoⱪ; lekin Pawlus aldi-kǝyni ayǝtlǝrdǝ Mǝsiⱨni yürǝklik jakarlax kerǝklikini tilƣa 
alƣaqⱪa, biz bu iltipatni hux hǝwǝrniǌ ⱨǝⱪiⱪǝtlikini tǝstiⱪlaydiƣan küqlük iltipat idi, dǝp 
ⱪaraymiz. U aǌliƣuqilarƣa Mǝsiⱨniǌ xapaitini ispatlax, kesǝllǝrni saⱪaytix, mɵjizǝ yaritix 
yaki alaⱨidǝ wǝⱨiy-bexarǝtlǝrni yǝtküzüx iltipati bolsa kerǝk idi. Pawlusniǌ ɵzidǝ undaⱪ 
iltipatlar daim pǝyda boldi (mǝsilǝn, «Ros.» 13:8-12, 14:8-10, 19:11-12, 28:7-10ni kɵrüǌ).

Əmdi Timotiy bu iltipatni «yalⱪunlitip jari ⱪilix» üqün nemǝ ⱪilix kerǝk? Iltipat Mǝsiⱨniǌ 
küq-ⱪudritini ixǝnmigǝnlǝrgǝ namayan ⱪilidu, degǝn ⱪiyasimiz toƣra bolsa, undaⱪta muxundaⱪ 
iltipatni yalⱪunlitip ⱪozƣax, xundaⱪla dawamliⱪ lawulditixtiki ǝǌ ixǝnqlik yol bolsa 
ǝtrapimizda yaxawatⱪan, Hudaniǌ nijatiƣa yat bolƣanlar üqün dualarda boluxtin ibarǝt. 
Uniǌ üstidǝ biz Hudaniǌ insaniyǝtkǝ aƣritⱪan iq-baƣrilirini, xundaⱪla barliⱪ insan balilirini 
ⱪutⱪuzuxⱪa intizarlirini ayan ⱪilƣan muⱪǝddǝs yazmilar üstidǝ pat-pat oylinip ǝslǝx aditimiz 
bolsa yǝnǝ bizdǝ bolƣan iltipatlarni «yalⱪunlitip jari ⱪilix»ⱪa zor türtkǝ bolidu.

Ⱨalakǝtkǝ ketiwatⱪanlar üqün dua ⱪilix ɵzimizniǌ barliⱪ uruⱪ-tuƣⱪan, dost-aƣinilirimiz 
bilǝn baxlinidu, ǝlwǝttǝ, andin ǝtrapimizda yaxawatⱪanlar üqün bolidu. Ⱨǝⱪiⱪiy dua-tilawǝt 
adǝmlǝrniǌ iqki ⱨajǝtliri wǝ ümidsizliklirini wǝ Hudani tonumaydiƣanlar yüzliniwatⱪan 
ⱨalakǝtniǌ ⱪorⱪunqluⱪini bizgǝ yeǌidin eqip beridu; Hudaniǌ muⱨǝbbitidiki ot ⱪǝlbimizdǝ 
bar bolsa biz iman-ixǝnq bilǝn ularƣa yardǝm ⱪilixⱪa ⱪozƣilimiz, xundaⱪla bizdǝ ⱪaysibir 
iltipatlar bar bolsa ularƣa yardǝm yǝtküzüxkǝ bu iltipatlarniǌ ⱪozƣiliximu ǝjǝblinǝrlik ǝmǝs.

(1:12) 

«Mǝn xu sǝwǝbtin ⱨazirⱪi bu harliⱪ-muxǝⱪⱪǝtlǝrni tartmaⱪtimǝn. Lekin buniǌdin nomus 
ⱪilmaymǝn; qünki mǝn Kimgǝ etiⱪad ⱪilƣanliⱪimni bilimǝn ⱨǝmdǝ Uniǌ maǌa tapxurƣan 
amanitini xu küngiqǝ saⱪliyalaydiƣanliⱪiƣa ⱪadir ikǝnlikigǝ ixǝndürüldum».

Adǝm ǝjǝlgǝ kirginidǝ ɵziniǌ ⱨeqⱪandaⱪ ixlirini ǝmǝs, bǝlki Hudaniǌ jamaitiniǌ kelǝqiki 
toƣruluⱪ ƣǝm yegǝn bolsa uniǌda Hudaniǌ ⱨayatiniǌ ⱨǝⱪiⱪiy ikǝnlikigǝ eniⱪ ispat bolmay 
nemǝ bolidu? Yuⱪirida eytⱪinimizdǝk, uniǌ «amanǝt»i tapxuruwalƣan ⱪimmǝtlik wǝⱨiylǝrni 
kɵrsitidu. Xu wǝⱨiylǝrniǌ ⱨǝmmisini jamaǝtkǝ toluⱪ ɵzlǝxtürgüzüx uniǌ qoǌ nixani wǝ 
yüki bolup kǝlgǝnidi («Əf.» 3:2-13). Lekin jamaǝt sǝpsǝtǝlǝrni izdǝp ezip kǝtkǝn, yaki ⱨǝtta 
Mǝsiⱨniǌ rosulidin yüz ɵrigǝn bolsa, bu ⱨǝⱪiⱪǝtlǝrgǝ nemǝ bolidu? Ⱪerindiximiz Pawlus 
ɵziniǌ ǝtrapida pǝyda boluwatⱪan wapasizliⱪlarƣa ⱪarimay, bu amanǝtniǌ jamaǝttin 

kǝtmǝslikigǝ baƣliƣan ixǝnqini bizgǝ bildüridu (1:12) wǝ biz buniǌƣa minnǝtdarmiz. 
Xuniǌdǝk bizdimu xu ixǝnq barki, bügünki kündǝ Injilni oⱪuƣinimizda kǝmtǝrlik bilǝn 
Muⱪǝddǝs Roⱨniǌ wǝⱨiylirini izdisǝk, amanǝttiki ⱨǝⱪiⱪǝtlǝr bizgimu eqilidu. Uniǌda 
ɵgǝngǝn ⱨǝⱪiⱪǝtlǝrni ǝmǝliy ixlǝtkinimizdǝ ǝtirapliⱪ tǝtbiⱪlaxⱪa tǝyyar boluximiz xǝrt, 
ǝlwǝttǝ.  

(1:15) 

«Sǝn bilginiǌdǝk, Asiya ɵlkisidiki etiⱪadqilarniǌ ⱨǝmmisi degüdǝk mǝndin yüz ɵridi. 
Ularniǌ arisida Figelus wǝ Hermogenesmu bar».

Pawlusniǌ xundaⱪ eƣir kɵǌülsizlikni ⱨeq dad-dawraǌ salmay addiy bayan ⱪilƣanliⱪiƣa 
bǝlkim ⱨǝyran ⱪalimiz. Pawlusⱪa ɵzliriniǌ roⱨiy ⱨayatida ⱪǝrz bolƣan jamaǝtlǝr ⱪandaⱪmu 
uniǌdin «yüz ɵrisun»? Uniǌ muxu «yüz ɵrüx» degini nemini kɵrsitidu?

Xu qaƣdiki imperator Nero imperiyǝsidiki puⱪralardin ɵzigǝ «Huda süpitidǝ» sǝjdǝ ⱪilixini 
tǝlǝp ⱪilatti; ularniǌ ⱨǝmmisini: «Nero Rǝbdur» degüzmǝkqi idi. Əmma Pawlus bolsa ⱨǝmmǝ 
yǝrdǝ «Əysa Mǝsiⱨ Rǝbdur» dǝp jakarlaxta mǝxⱨor boldi. Xu sǝwǝbtin u jinayǝtqi deyilip ⱪolƣa 
elinip, bǝlkim «Dɵlǝtkǝ hainliⱪ ⱪilƣuqi» dǝp ǝrz ⱪilinƣan boluxi mumkin. Uniǌ ⱪolƣa elinixi 
uniǌƣa munasiwǝtlik barliⱪ kixilǝrni eƣir tǝǌlikkǝ, «ikki parqǝ ot otturisi»ƣa qüxürgǝn 
bolsa kerǝk. Bǝlkim uniǌƣa yeⱪin bolƣanlarƣa uniǌdin munasiwǝtni üzüx tǝlǝp ⱪilinatti 
yaki ular pǝⱪǝt mǝxⱨor «sesiⱪ hain» dǝp ⱨesablanƣan bir adǝmdin nomus ⱪilatti. Xuniǌ bilǝn 
«Asiya ɵlkisidiki etiⱪadqilarniǌ ⱨǝmmisi degüdǝk mǝndin yüz ɵridi». Bu ixniǌ nǝtijisi bǝlkim 
yǝnǝ, uniǌƣa qaplanƣan «Rimƣa ⱪarxi turƣan hain» degǝn ǝrzgǝ rǝddiyǝ berip guwaⱨliⱪ 
berǝlǝydiƣan nurƣun kixilǝr ⱨazir ⱪorⱪunqtin süküt ⱪilmaⱪta idi.

Biz xuniǌƣa diⱪⱪǝt ⱪiliximiz kerǝkki, Pawlus ularni Rǝbniǌ Ɵzidin yüz ɵrigǝn, demǝydu; 
lekin Hudaniǌ hizmǝtkarliriƣa jiddiy moⱨtaj bolƣan pǝyttǝ ulardin ayrilsaⱪ biz axu dǝⱨxǝtlik 
imkaniyǝtniǌ hǝtiridǝ bolimiz («Mat.» 25:31-44). Əlwǝttǝ muxu waz kǝqkǝnlǝrniǌ sirtida 
turƣan bǝzilǝr bar idi; 16-ayǝttǝ kɵrsitilgǝn Onesifor ular arisida idi; Pawlus uniǌ muⱨǝbbiti 
wǝ kɵyümqanliⱪini qoǌⱪur minnǝtdarliⱪ bilǝn tilƣa alidu.

(2:8) 

«Sǝn Dawutniǌ nǝsli bolƣan, ɵlümdin tirilgǝn Əysa Mǝsiⱨni mǝn yǝtküzüwatⱪan hux 
hǝwǝr boyiqǝ esiǌdǝ qiǌ tut».

Əysa Mǝsiⱨni kim untuyalisun? Lekin biz yǝnǝ Hudaniǌ ⱪǝdimiy hǝlⱪi Israil toƣruluⱪ 
«ular Hudani untudi» dǝp daim hatirilǝngǝnlikini esimizdǝ tutuximizƣa toƣra kelidu. Əpsus, 
kündilik turmuximizni jiddiy orunlaxturuximizda, pilanlirimizda, ⱨǝtta ⱨǝⱪiⱪǝt üstidǝ bolƣan 
ziyaliylarqǝ muzakirilirimizdǝ Mǝsiⱨniǌ Ɵzini untuxniǌ ⱨǝⱪiⱪiy hǝwpi bar. Əmma biz 
Pawlusniǌ pǝⱪǝt «Əysa Mǝsiⱨni esiǌdǝ qiǌ tut» ǝmǝs, bǝlki «Əysa Mǝsiⱨni mǝn 
yǝtküzüwatⱪan hux hǝwǝr boyiqǝ esiǌdǝ qiǌ tut» deginigǝ kɵǌül bɵlüximiz kerǝk. Demǝk, 
Hudaniǌ hizmitidǝ ünümlük bolux üqün (Pawlus Timotiyni riƣbǝtlǝndüriwatⱪandǝk) biz 
Mǝsiⱨniǌ xǝhsiniǌ ɵzi üstidǝ qoǌⱪur oyliniximizƣa waⱪit wǝ ǝjir siǌduriximiz kerǝk; 
yǝni, Uniǌ Huda tǝyyarliƣan hǝlⱪi arⱪiliⱪ tuƣuluxi, Uniǌ ⱨǝⱪiⱪiy insanniǌ ⱨǝm Hudaniǌ oƣliliⱪ 
salaⱨiyiti, uniǌ ɵlümi wǝ tirilixi, xuniǌdǝk asman-zemindiki tǝhtkǝ bolƣan ⱨoⱪuⱪi üstidǝ (asmanƣa 
kɵtürülginidin keyin rosulliriƣa mǝlum ⱪilinƣandǝk), oyliniximiz kerǝk. Mundaⱪ oylinix bolsa biz 
uxxaⱪ-qüxxǝk ixlarƣa esiliwelixtin, xundaⱪla toƣra yɵnülüxtin ezixtin saⱪlinip ⱪalimiz.

(2:13) 
«Biz uniǌƣa sadaⱪǝtsizlik ⱪilsaⱪmu, u yǝnila sadaⱪǝtliktur; 
Qünki U Ɵzidin ⱨeq tanalmaydu»

Bǝlkim oⱪurmǝnlǝrniǌ muxu yǝrdǝ mundaⱪ bir soalni ⱪoyƣusi keliduki: Pawlus eytⱪan bu 
gepi Hudaniǌ bir wǝdisimu yaki agaⱨmu?

Əgǝr Pawlusniǌ yuⱪiriⱪi bayani biz üqün agaⱨ bolsa, uniǌ demǝkqi bolƣini: «Rǝb Ɵziniǌ 
pak-muⱪǝddǝslikidin tanalmaydu, sadaⱪǝtsizlikimizgǝ jaza ⱪilmay ⱪalmaydu» degǝndǝk 
bolidu. Əgǝr «ajiz bǝndilǝr»gǝ ümid beridiƣan bir bayan bolsa, mǝnisi: «Uniǌ Ɵz muⱨǝbbǝtlik 
maⱨiyiti tüpǝylidin, ɵzgǝrmǝs xapaiti tüpǝylidin U bizgǝ sadaⱪǝtmǝn boluxidin ⱨeq qiⱪmaydu; 
sadaⱪǝtsizlikimizgǝ ⱪarimay bizni üzlüksiz sɵyüp, Roⱨi arⱪiliⱪ Ɵz yeniƣa ⱪaytixⱪa jǝlp ⱪilip 
tartidu» degǝndǝk bolidu.

Ixinimizki, keyinki kɵzⱪarax toƣridur; qünki «yeǌi ǝⱨdǝ»dǝ Huda Ɵzini bizgǝ ⱪayta 
tartiwalƣusiz beƣixliƣandur. Bu ⱨǝⱪiⱪǝt «Rǝbniǌ ziyapiti»dǝ kɵrünidu. Bu ziyapǝt yeǌi 
ǝⱨdigǝ ixarǝt bolup, uniǌda biz «Rǝbniǌ teni wǝ ⱪeni»ni bildüridiƣan nan wǝ xarabtin 
bǝⱨrimǝn bolimiz. Biz xu nan (Uniǌ teni)ni yegǝn wǝ xarab (Uniǌ ⱪeni)ni iqkǝndin keyin 
birǝrsi bizdin bulardin ayriwetixi mumkinmu? Əmǝliyǝttǝ u ⱪǝt’iy mumkin ǝmǝs, qünki yegǝn 
wǝ iqkǝn minutlardila ular ⱨǝzim ⱪilinix bilǝn ɵz tenimizniǌ jismaniy tenidin toluⱪ bir ⱪismi 
bolƣan bolidu. Jismaniy ixarǝt kɵrsǝtkǝndǝk, roⱨ jǝⱨǝttǝ Mǝsiⱨ bilǝn bir ⱪilinƣanlar ⱨǝrgiz 
Uniǌdin ayrilixi mumkin ǝmǝs. Xuǌa U ⱨǝrgiz bizni taxliwǝtmǝydu, qünki «U Ɵzidin ⱨeq 
tanalmaydu».

Biz xuni bayⱪaymizki, Pawlus Hudaniǌ sadaⱪǝt-ixǝnqliki toƣrisida alaⱨidǝ sɵzliginidǝ, 
agaⱨlar bilǝn ǝmǝs, daim riƣbǝt-tǝsǝlli berix bilǝn bolidu (bolupmu «Rim.» 3:3, 9:6, wǝ «1Kor.» 
1:9, 10:13, «2Kor.» 1:18, «1Tes.» 5:24, «2Tes.» 3:3ni kɵrüǌ).

(2:19) 

«Ⱨalbuki, Hudaniǌ mǝzmut uli qiǌ turmaⱪta. Ulniǌ üstigǝ mɵⱨür bilǝn: «Rǝb Ɵzigǝ 
tǝwǝ bolƣanlarni tonuydu» wǝ «Rǝbniǌ mubarǝk namini lǝwzigǝ alidiƣanlarniǌ ⱨǝmmisi 
rǝzilliktin ⱪol üzsun» dǝp mɵⱨürlǝngǝndur».

Hudaniǌ jamaitidǝ malimanqiliⱪ pǝyda bolƣan waⱪitlarda bu wǝ keyinki üq ayǝttǝ 
Hudaniǌ hǝlⱪi üqün intayin ǝmǝliy nǝsiⱨǝtni kɵrimiz. Pawlus Timotiyƣa birinqi hǝtni yazƣan 
waⱪittiki ǝⱨwal bilǝn uxbu hǝtni yazƣan waⱪittiki ǝⱨwal pütünlǝy baxⱪiqǝ. Birinqi hǝtni 
yazƣinida jamaǝt heli tǝrtiplik bolup kɵp ǝmǝliy ixlarni, mǝsilǝn tul hotunlarƣa, yetim-
yesirlǝrgǝ rǝsmiy yardǝm berixni orunlaxturƣili bolatti. Lekin ǝslidǝ kɵrünüxtǝ Rǝbgǝ tǝwǝ 
bolƣanlardin bǝziliriniǌ yürüx-türüxliri ⱨazir pütünlǝy Uniǌƣa tǝwǝ ǝmǝs 
bolƣanlarniǌkigǝ ohxax bolup ⱪaldi. Əmdi undaⱪ ǝⱨwalda Hudaniǌ hǝlⱪi nemǝ ⱪilixi kerǝk? 
Pawlusniǌ jawabi intayin ǝmǝliydur. Huda jamaǝttiki ǝmǝliy ⱨayatniǌ danaliⱪ bilǝn 
dawamlixixi yolini ayan ⱪilip, «mɵⱨürlǝngǝn ikki üzündǝ» Ɵz uliniǌ üstigǝ besilƣan. 
Mɵⱨürlǝngǝn ikki üzündǝ mundaⱪ: 

(1) «Rǝb Ɵzigǝ tǝwǝ bolƣanlarni tonuydu».
Demǝk, Hudaƣa tǝwǝ bolƣanlarniǌ kim ikǝnlikini wǝ kim ǝmǝslikini tǝkxürüx-

sürüxtürüxkǝ ⱨeqⱪandaⱪ waⱪit sǝrp ⱪilmasliⱪimiz kerǝk. Bu Rǝbniǌ Ɵziniǌ ixi.

(2) «Rǝbniǌ mubarǝk namini lǝwzigǝ alidiƣanlarniǌ ⱨǝmmisi rǝzilliktin ⱪol üzsun»
Biz Hudaƣa kim ⱨǝⱪiⱪǝtǝn tǝwǝ bolƣanliⱪini wǝ kim tǝwǝ bolmiƣanliⱪini bilmisǝkmu, 

Hudaniǌ jamaiti süpitidǝ yiƣilƣan bolsaⱪ, bu addiy ⱨǝⱪiⱪǝtni qiǌ tutuximiz zɵrür. 
Arimizda ɵzini Mǝsiⱨgǝ tǝwǝmǝn degini bilǝn gunaⱨ iqidǝ oquⱪ wǝ dawamliⱪ turiweridiƣanlar 
(demǝk, towa ⱪilixⱪa ⱨeq tirixmay) bar bolsa, ulardin ayriliximiz kerǝk. Xundaⱪ bolƣanda, 
ⱪandaⱪla bolmisun etiⱪadsiz adǝmlǝr aldida Mǝsiⱨ toƣruluⱪ eniⱪ guwaⱨliⱪ berix imkaniyiti 
ⱪalidu. Undaⱪ ǝⱨwal astida Hudaniǌ hizmǝtkarliri üqün tɵwǝndiki ayǝttiki tǝmsil nǝsiⱨǝtmu 
berilidu: —

(2:20-21) 
«Bay-bayaxat adǝmniǌ ɵyidǝ pǝⱪǝt altun wǝ kümüx ⱪaqa-ⱪuqilarla ǝmǝs, yaƣaq, sapal 

ⱪaqilarmu bolidu. Ⱪaqa-ⱪuqilarniǌ bǝziliri ǝtiwarlinidu, bǝziliri pǝs kɵrülidu. Əgǝr bir kixi 
ɵzini undaⱪlarniǌ kiridin tazilap haliy ⱪilsa, u muⱪǝddǝs ⱪilinƣan, hojayinimizƣa yaraydiƣan 
ⱪaqidǝk, ⱨǝrⱪandaⱪ güzǝl ixlarƣa tǝyyar bolidu».

Hudaniǌ ⱨǝmmǝ ixlarni baxⱪuruxi ⱨǝⱪiⱪǝtǝn uluƣ, xundaⱪla insanlarniǌ qüxinixliridin 
ziyadǝ artuⱪ. Jamaǝtniǌ iqidǝ ⱪalaymiⱪanqiliⱪ pǝyda boluxⱪa yol ⱪoyƣan bolsa, xu 
ⱪalaymiⱪanqiliⱪ yǝnila Ɵz mǝⱪsǝtliri üqün bolidu; Uniǌ ⱨǝtta Pawlustin yüz ɵrigǝn «Figelus 
wǝ Hermogenes» degǝn kixilǝrdǝ, yaki 19-ayǝttǝ tilƣa elinƣan «rǝzilliktin ⱪol ɵzmigǝn»lǝrdimu 
ɵz mǝⱪsǝtliri bar. Ⱨalbuki, Pawlus deginidǝk «Bay-bayaxat adǝmniǌ bir ɵyi»dǝ ⱨǝrhil 
mǝⱪsǝttǝ ixlitilidiƣan ⱪaqa-ⱪuqilar bolidu, «bǝziliri ǝtiwarlinidu, bǝziliri pǝs kɵrülidu. Əgǝr bir 
kixi ɵzini undaⱪlarniǌ kiridin tazilap haliy ⱪilsa, u muⱪǝddǝs ⱪilinƣan, hojayinimizƣa 
yaraydiƣan ⱪaqidǝk, ⱨǝrⱪandaⱪ güzǝl ixlarƣa tǝyyar bolidu». Ɵy hojayininiǌ ⱨǝrbiridǝ 
ɵziniǌ mǝⱪsiti bar; ǝmma ⱨeqkim ɵziniǌ altun jamini tǝrǝt ⱪaqisi yaki ǝhlǝt sanduⱪi bilǝn 
yeⱪin ⱪoymaydu. Hojayinƣa yaⱪidiƣan, ɵz yenida ixlitidiƣan ⱪaqa boluxi üqün bu baxⱪa hil 
ⱪaqilarniǌ türlük bulƣaxliridin ɵzini saⱪlixi kerǝk. Ɵzlirini «tǝlim bǝrgüqi»lǝr dǝp atiƣanlar 
kɵptur. Əmdi ular Mǝsiⱨniǌ saƣlam tǝlimidin baxⱪa tǝlimlǝrni bǝrsǝ, undaⱪta Hudaniǌ 
adimi undaⱪlarniǌ tǝliminiǌ bulƣuxidin ɵzini saⱪlixi lazim. Hudani hursǝn ⱪilmaⱪqi bolƣan 
hizmǝtkar bundaⱪ sahta tǝlim bǝrgüqilǝrgǝ dost-aƣinǝ ⱪatarida yaki «hizmǝtdax»lar ⱪatarida 
ⱪarisa bolmaydu, xundaⱪla ularni ɵziniǌ xǝhsiy düxmini dǝp ⱪarisimu bolmaydu, ǝlwǝttǝ; 
xarait yar bǝrsǝ u ularƣa hata yoldin qiⱪixⱪa nǝsiⱨǝt ⱪilixi kerǝk (2:24-26). 

(2:22) 
«Xuǌlaxⱪa, yaxliⱪniǌ arzu-ⱨǝwǝsliridin ɵzüǌni ⱪaqurƣin, pak ⱪǝlb bilǝn Rǝbgǝ nida 

ⱪilƣuqi bilǝn billǝ ⱨǝⱪⱪaniyliⱪ, ixǝnq-etiⱪad, meⱨir-muⱨǝbbǝt wǝ tinq-hatirjǝmlikni ⱪoƣlixip 
izdǝ».

Hata yolda meǌiwatⱪanlardin ayrilix toƣruluⱪ sɵzligǝndin keyin rosul ⱪaytidin Timotiyƣa 
ɵzimizniǌ toƣra mǝⱪsiti ɵzimizni pak-muⱪǝddǝs tutux boluxi kerǝk, dǝp ǝskǝrtidu; xuniǌdǝk 
ohxax mǝⱪsǝt-nixanda bolƣanlarni izdǝp tepip, mumkin bolsa ɵzara riƣbǝtlǝndürüxkǝ wǝ dua 
ⱪilixⱪa ular bilǝn billǝ yiƣilixⱪa toƣra kelidu. Mana bu malimanqiliⱪ waⱪitliridiki muⱪǝddǝs 
bǝndilǝrniǌ yolidur.

(3:1-5) 
«... sirtⱪi ⱪiyapǝttǝ ihlasmǝn boluwelip, ǝmǝliyǝttǝ ihlasmǝnlikniǌ ⱪudritini inkar 

ⱪilidiƣan bolidu. Bundaⱪlardin yiraⱪ tur».

«Ihlasmǝnlikniǌ ⱪudriti» degǝn nemǝ?
Bu bǝx ayǝttǝ rosul ahirⱪi zamanlardiki kixilǝrniǌ ⱪandaⱪ bolidiƣanliⱪini tǝswirlǝydu. 

Ularniǌ bu 1-5-ayǝttǝ kɵrsitilgǝn xǝhsiyǝtqi ⱪilmixlirini «Rim.» 1:18-32da kɵrsitilgǝnliri bilǝn 
selixtursaⱪ ularniǌ anqǝ qoǌ pǝrⱪi yoⱪtǝk kɵrünidu, «Nemixⱪa Pawlus bu ixlar pǝⱪǝt ahirⱪi 
zamanlarda pǝyda bolidu, dǝydu?», dǝp oyliximiz mumkin. Qoǌ pǝrⱪi xubⱨisizki, muxu 
yuⱪiriⱪi 5-ayǝttǝ kɵrünidu: «sirtⱪi ⱪiyapǝttǝ ihlasmǝn boluwelip, ǝmǝliyǝttǝ ihlasmǝnlikniǌ 
ⱪudritini inkar ⱪilidiƣan bolidu». 

«Rim.» 1:18-32da Adǝm’atimiz gunaⱨⱪa petip kǝtkǝndin keyin, nijatniǌ hux hǝwiri kǝlgüqǝ 
bolƣan ariliⱪtiki insanlarniǌ ⱪilmixliri tǝswirlinidu. Əmma yuⱪiriⱪi 1-5-ayǝtlǝrdǝ tǝswirlǝngǝn 
ⱪaraǌƣuluⱪ bolsa insanlar Injil nuridin bǝⱨrimǝn bolup, nijat sowƣitini aǌliƣan bolsimu, uni 
rǝt ⱪilƣandin keyinki ⱨalǝt tǝswirlinidu. U ahirⱪi soraⱪⱪa tartilix aldida «nurni rǝt ⱪilƣan 
ⱪaraǌƣuluⱪ» bolidu. Insanlar «Rim.» 18:1-32dǝ tilƣa elinƣan barliⱪ ixlarni ⱪiliwatidu, ǝmma 
ularniǌ bu rǝzillikliriniǌ ⱨǝmmisi «ihlasmǝnlikniǌ ⱪiyapiti»niǌ niⱪabi astida bolidu.

(4:5-6) 

«Lekin sǝn ⱨǝrⱪandaⱪ ǝⱨwalda oyƣaⱪ tur, harliⱪ-muxǝⱪⱪǝtlǝrgǝ bǝrdaxliⱪ bǝr, hux 
hǝwǝrqiniǌ wǝzipisini orunda, tapxurulƣan hizmitiǌni ⱨǝr tǝrǝptin toluⱪ ada ⱪilƣin».

Yuⱪirida eytⱪinimizdǝk, Timotiy (baxⱪa hizmǝtlirigǝ ⱪoxup) «hux hǝwǝrqi» boluxⱪa 
alaⱨidǝ roⱨiy iltipatlar bilǝn alaⱨidǝ ⱪorallanƣanidi. Timotiyniǌ mijǝzi yuwax, jimiƣur 
bolƣaqⱪa, muxu ix diⱪⱪitimizni tartidu. Xuni bayⱪaymizki, Hudaniǌ adǝmni mǝlum wǝzipigǝ 
qaⱪirixi kɵp waⱪitlarda insanlarniǌ oyliƣinidǝk bolmaydu, uniǌ ⱪorallanduruxliri 
insanlarniǌ tǝbiiy talantliridin kɵp axidu.

(4:14) 

«Kelixiǌdǝ Troas xǝⱨiridǝ Karpusniǌ yeniƣa ⱪaldurup ⱪoyƣan yepinqam bilǝn 
kitablarni, bolupmu oram terǝ yazmilarni billǝ alƣaq kǝlgin».

Yuⱪirida biz Pawlusniǌ zindandiki soƣuⱪta yetip yepinqiƣa moⱨtaj bolƣanliⱪi üsitdǝ 
tohtalduⱪ. Lekin uniǌ bu moⱨtajliⱪi uniǌ bu ⱨalini qoⱪum obdan bilgǝn Rim xǝⱨiridiki 
ⱪerindaxlarniǌ kɵyüm-yardiminiǌ intayin az ikǝnlikini ǝks ǝttürüp adǝmni ⱪayƣurtidu.

Biz bu ayǝttin yǝnǝ kɵrimizki, Pawlus gǝrqǝ ɵlüminiǌ yeⱪinlixip ⱪalƣanliⱪini bilgini bilǝn 
uni bikar kütüxkǝ tǝn bǝrmǝydu. Küqiniǌ bariqǝ u ⱪalƣan barliⱪ waⱪtini paydiliⱪ ixlarƣa 
salmaⱪqi idi.

Bu «kitablar, bolupmu oram terǝ yazmilar» degini nemǝ? Buniǌ toƣruluⱪ bǝzi orunluⱪ 
ⱪiyaslarni aǌliduⱪ. «oram terǝ yazmilar» bolsa ɵz xǝhsiy doklatlirini, jümlidin uniǌ «Rim 
graȥdanliⱪ kinixkisi»ni ɵz iqigǝ alƣan boluxi mumkin. Ularniǌ iqidimu ɵziniǌ hatiriliri 
bolƣan boluximu mumkin. Pawlus ɵzi ǝsli «pǝrisiy mǝzⱨǝp»tiki bir «rabbi» (tǝlim bǝrgüqi) 
bolƣaqⱪa, qoⱪum 18 yaxⱪa kirixtin burun pütün Tǝwrat-Zǝburni yadlap boluxi kerǝk idi, 
xuǌa bu «yazmilar» Tǝwrat-Zǝburni ɵz iqigǝ almiƣan, qünki uniǌƣa kerǝk ǝmǝs, dǝp 
ⱪaraymiz. Yǝnǝ ikki orunluⱪ ⱪiyas bar: —



17

«Timotiyƣa «2» »

(1) Mumkinqiliki barki, u Tǝwrat-Zǝburniǌ grek tilidiki tǝrjimisini ixlimǝktǝ idi.

(2) Xu qaƣda birnǝqqǝ guwaⱨqilar kɵrgǝnliri boyiqǝ Rǝb Əysaniǌ tǝrjimiⱨalini 
tǝyyarlawatatti, ɵz ⱨǝmraⱨi Luⱪa ular arisida idi. Pawlus bu tǝrjimiⱨalni kɵrdi wǝ ularni 
kɵqürüwaldi.  

Biz xuni yǝnǝ kɵrsitimizki, gǝrqǝ rosul Pawlus Hudadin kǝlgǝn xunqǝ kɵp wǝⱨiylǝrni 
kɵrgǝn bolsimu, u tehi ɵginiwatatti. Xuǌa uniǌ muxu yǝrdiki sɵzliri «Kitablar bizgǝ kerǝk 
ǝmǝs, ⱨeq yazmilarni oⱪumay, pǝⱪǝt dua ⱪilip Muⱪǝddǝs Roⱨniǌ wǝⱨiylirini kütimiz» dǝp 
ham hiyal ⱪilƣan bǝzilǝrgǝ küqlük tǝnbiⱨ beridu. 

(4:16)  

«Tunji ⱪetimliⱪ soraⱪta meniǌ aⱪliniximƣa yardǝm ⱪilidiƣan ⱨeqkim qiⱪmidi, ⱨǝmmisi 
meni taxlap kǝtti. Bu ix ularƣa ⱨesablanmiƣay!»

Pawlusniǌ Rǝbbimiz Əysaniǌ izlirini xunqǝ yeⱪin basⱪanliⱪi ǝjǝblinǝrlik ixtur. Rǝbbimiz 
Əysa eƣir sinaⱪ wǝ soraⱪⱪa tartilix waⱪti-saiti kǝlgǝndǝ uniǌ barliⱪ dostliri wǝ muhlisliri 
ɵzidin tenip kǝtkǝnidi; Pawlusniǌ kɵp dostliri wǝ ⱪerindaxlirimu ohxax ix ⱪilƣanidi; Pawlus 
Rǝbgǝ ohxax: «Bu ix ularƣa ⱨesablanmiƣay!» dǝp dua ⱪilidu. Pütün Rim xǝⱨiridǝ ⱨeqⱪandaⱪ 
ⱪerindax, aka-uka, aqa-siǌilniǌ Pawlusni ⱪolliƣudǝk bir eƣiz sɵz eytixⱪa otturiƣa qiⱪmasliⱪi 
adǝmni sǝgitidiƣan ixtur; qünki pütün imperiyǝdiki graȥdanlar üqün Pawlustin artuⱪ yahxiliⱪ 
ⱪilƣan kixi bolmisa kerǝk. Rim imperiyǝsiniǌ xundaⱪ esil graȥdan üstidin ɵlüm jazasi 
qiⱪarƣanliⱪi ɵziniǌ zawalliⱪⱪa yüz tutuwatⱪanliⱪini ispatlidi.

(4:17) 

«Lekin Rǝb meniǌ bilǝn billǝ turup, mǝn arⱪiliⱪ Injil jakari toluⱪ ⱪilinip, bu yǝrdiki barliⱪ 
yat ǝlliklǝrdin bolƣanlarniǌ aǌlixi üqün meni küqlǝndürdi; xuniǌ bilǝn mǝn xirniǌ 
aƣzidin ⱪutⱪuziwelindim».

Pawlusniǌ Ⱪǝysǝr Nero (u ǝdǝplik bilǝn xu diwini pǝⱪǝt «xir» dǝp atidi) aldida ⱨazir bolup 
guwaⱨliⱪ berixi Rǝb Əysa ǝslidǝ ottuz yil ilgiri Ananiyasⱪa uniǌ toƣruluⱪ eytⱪan sɵzidǝ dǝl 
bexarǝt ⱪilinƣanidi: «U namimni ǝllǝrniǌ wǝ ularniǌ padixaⱨliriniǌ ⱨǝm Israillarniǌ 
aldida ayan ⱪilix üqün Ɵzümgǝ alaⱨidǝ talliƣan bir ǝswabtur» («Ros.» 9:15) wǝ keyin Rǝb Əysa 
Pawlusⱪa alamǝt kɵrünüxtǝ: «Sǝn mǝn üqün Rimdimu qoⱪum guwaⱨliⱪ berisǝn» dǝp eytⱪan 
(«Ros.» 23:11). Biz ixǝnqlik dǝp ⱪariƣan, kɵp jamaǝtlǝr arisida saⱪlinip kǝlgǝn bir tarih boyiqǝ 
miladiyǝ 68-yili rosul Pawlus Rim xǝⱨiri sirtidiki «Ostiy Yol» boyida bexi qepilip ɵltürülgǝn 
(rosul Petrus uniǌ bilǝn birla waⱪitta krestlinix bilǝn ɵltürülgǝn). Xu qaƣda imperator Nero 
barliⱪ Mǝsiⱨiy etiⱪadqilarƣa zor ⱪattiⱪ ziyankǝxlik yürgüzmǝktǝ idi. Əmma Rǝb Əysaniǌ 
undaⱪ mustǝbitlǝrgǝ: «Ⱪiliq kɵtürgǝnlǝr ⱪiliq astida ⱨalak bolidu» dǝp agaⱨlandurƣinidǝk, 
pǝⱪǝt bir yildin keyinla u ⱪǝstlinip ɵltürüldi. `

